
Монгол Улсын Их Хурлын 2022 оны намрын ээлжит чуулганы 

Төсвийн байнгын хорооны 11 дүгээр сарын 09-ний өдөр

 /Лхагва гараг/-ийн хуралдааны товч тэмдэглэл


Төсвийн байнгын хорооны дарга Г.Тэмүүлэн ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 19 гишүүнээс 13 гишүүн хүрэлцэн ирж, 68.4 хувийн ирцтэйгээр хуралдаан 10 цаг 15 минутад Төрийн ордны “Их эзэн Чингис хаан” танхимд эхлэв. 

Чөлөөтэй: Г.Амартүвшин, Ц.Даваасүрэн.

Хуралдаанд Улсын Их Хурлын гишүүн Х.Нямбаатар оролцов.
Нэг.Монгол Улсын нэгдсэн төсвийн 2023 оны төсвийн хүрээний мэдэгдэл, 2024-2025 оны төсвийн төсөөллийн тухай хуульд өөрчлөлт оруулах тухай хуулийн төсөл /Засгийн газар 2022.09.29-ний өдөр өргөн мэдүүлсэн, эцсийн хэлэлцүүлэг/
Хэлэлцэж буй асуудалтай холбогдуулан Сангийн сайд Б.Жавхлан, Сангийн яамны Төсвийн бодлого, төлөвлөлтийн газрын дарга М.Санжаадорж, мөн яамны Санхүүгийн бодлогын газрын дарга Б.Сүх-Очир, Санхүү, төсвийн судалгааны газрын дарга Г.Золбоо, Хөгжлийн санхүүжилт, хөрөнгө оруулалтын газрын дарга Ч.Чимидсүрэн, Хууль, эрх зүйн газрын дарга З.Энхболд, Төсвийн хөрөнгө оруулалтын хэлтсийн дарга Ж.Дэлгэржаргал, Өрийн удирдлагын хэлтсийн дарга Б.Одонтуяа, Мэргэжлийн хяналтын ерөнхий газрын дарга Б.Баасандорж, мөн газрын Эрх зүй, эрсдэлийн удирдлагын газрын дарга Ч.Ариунхур нар оролцов.

Хуралдаанд Улсын Их Хурлын Тамгын газрын Хууль, эрх зүйн газрын дарга Г.Агар-Эрдэнэ, мөн газрын Зөвлөхүүдийн албаны зөвлөх Л.Батмөнх, Б.Баярсайхан, Г.Баяртуяа, Ц.Баянмөнх, Б.Мажигсүрэн, Байнгын хорооны асуудал хариуцсан хэлтсийн дарга Д.Энхбат, мөн хэлтсийн Төсвийн байнгын хороо хариуцсан ахлах зөвлөх Э.Алтанзул, референт Г.Нарантуяа, Хяналт шалгалт, үнэлгээний газрын дарга Ц.Батбаатар, мөн газрын Төсвийн хяналт, шинжилгээний хэлтсийн даргын албан үүргийг түр орлон гүйцэтгэгч Д.Эрдэнэсамбуу, референт С.Тэгшжаргал нар байлцав.
Танилцуулгатай холбогдуулан Улсын Их Хурлын гишүүн С.Ганбаатарын тавьсан асуултад Сангийн сайд Б.Жавхлан, Сангийн яамны Төсвийн бодлого, төлөвлөлтийн газрын дарга М.Санжаадорж, Байнгын хорооны дарга Г.Тэмүүлэн нар хариулж, тайлбар хийв.
Монгол Улсын нэгдсэн төсвийн 2023 оны төсвийн хүрээний мэдэгдэл, 2024-2025 оны төсвийн төсөөллийн тухай хуульд өөрчлөлт оруулах тухай хуулийн төслийн талаар ажлын хэсгийн гаргасан зарчмын зөрүүтэй саналын томьёоллоор санал хураалт явуулав.

Г.Тэмүүлэн: 1.Улсын Их Хурлын гишүүн Г.Тэмүүлэн, Ш.Адьшаа, Ц.Анандбазар, Х.Баделхан, Ж.Батжаргал, Д.Батлут, Б.Баттөмөр, Э.Батшугар, Ж.Бат-Эрдэнэ, Г.Ганболд, С.Ганбаатар, Н.Ганибал, Х.Ганхуяг, Ц.Даваасүрэн, Б.Жаргалмаа, Ц.Идэрбат, Ж.Мөнхбат, Г.Мөнхцэцэг, М.Оюунчимэг, Ц.Сандаг-Очир, Д.Сарангэрэл, Б.Саранчимэг, Ц.Сэргэлэн, Ц.Туваан, Ч.Ундрам,  Д.Цогтбаатар, О.Цогтгэрэл, Ц.Цэрэнпунцаг, С.Чинзориг, Ж.Чинбүрэн, Б.Энх-Амгалан, Т.Энхтүвшин /цаашид “Ажлын хэсэг” гэх/ нарын гаргасан, Төслийн 1 дүгээр зүйлд заасан эдийн засгийн үндсэн үзүүлэлтэд тусгагдсан Нэгдсэн төсвийн тэнцвэржүүлсэн орлогын хэмжээ 2023 онд “18,921.9 тэрбум төгрөг”, 2024 онд “20,797.4 тэрбум төгрөг”,  2025 онд “21,859.9 тэрбум төгрөг” гэснийг 2023 онд “19,049.6 тэрбум төгрөг”, 2024 онд “19,822.4 тэрбум төгрөг”, 2025 онд “21,314.7 тэрбум төгрөг” гэж, Дотоодын нийт бүтээгдэхүүнд эзлэх хувь 2023 онд “34.7”, 2024 онд “36.3”, 2025 онд “34.5” гэснийг 2023 онд “34.9”, 2024 онд “34.6”, 2025 онд “33.6” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:
12

Татгалзсан:           
  4

Бүгд:

         
16

75.0 хувийн саналаар дэмжигдлээ.
2.Ажлын хэсгийн гаргасан, Нэгдсэн төсвийн нийт зарлагын дээд хэмжээ 2024 онд “22,401.7 тэрбум төгрөг”, 2025 онд “23,128.8 тэрбум төгрөг” гэснийг, 2024 онд “21,426.8 тэрбум төгрөг” 2025 онд “22,583.6 тэрбум төгрөг” гэж, Дотоодын нийт бүтээгдэхүүнд эзлэх хувь 2024 онд “39.1”, 2025 онд “36.5” гэснийг, 2024 онд 37.4”, 2025 онд “35.6” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:
10

Татгалзсан:           
  6

Бүгд:

         
16

62.5 хувийн саналаар дэмжигдлээ.
3.Ажлын хэсгийн гаргасан, Нэгдсэн төсвийн нийт зарлагын өсөлтийн хэмжээ 2024 онд “1,926.4 тэрбум төгрөг”, 2025 онд “727.1 тэрбум төгрөг” гэснийг, 2024 онд “951.5 тэрбум төгрөг”, 2025 онд “1,156.9 тэрбум төгрөг” гэж, Дотоодын нийт бүтээгдэхүүнд эзлэх хувь 2024 онд “3.4”, 2025 онд “1.1” гэснийг 2024 онд “1.7”, 2025 онд “1.8” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:
12

Татгалзсан:           
  5

Бүгд:

         
17

70.6 хувийн саналаар дэмжигдлээ.
4.Ажлын хэсгийн гаргасан, Нэгдсэн төсвийн тэнцвэржүүлсэн тэнцэл 2023 онд “-1,553.4 тэрбум төгрөг” гэснийг “-1,425.7 тэрбум төгрөг” гэж, Дотоодын нийт бүтээгдэхүүнд эзлэх хувь 2023 онд “-2.8” гэснийг “-2.6” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:
11

Татгалзсан:           
  6

Бүгд:

         
17

64.7 хувийн саналаар дэмжигдлээ.
5.Ажлын хэсгийн гаргасан, Нэгдсэн төсвийн хөрөнгийн зардлын хэмжээ 2023 онд “5,347.3 тэрбум төгрөг” гэснийг “5,359.7 тэрбум төгрөг” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:
12

Татгалзсан:           
  5

Бүгд:

         
17

70.6 хувийн саналаар дэмжигдлээ.
6.Ажлын хэсгийн гаргасан, Нийгмийн халамжийн тухай хуульд заасны дагуу төсвөөс санхүүжүүлэх зардлын нийт хэмжээ 2023 онд “1,999.0 тэрбум төгрөг” гэснийг “1,961.2 тэрбум төгрөг” гэж, Дотоодын нийт бүтээгдэхүүнд эзлэх хувь 2023 онд “3.7” гэснийг “3.6” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:
11

Татгалзсан:           
  6

Бүгд:

         
17

64.7 хувийн саналаар дэмжигдлээ.
Байнгын хорооноос гарах санал, дүгнэлтийг Улсын Их Хурлын гишүүн Д.Өнөрболор Улсын Их Хурлын чуулганы нэгдсэн хуралдаанд танилцуулахаар тогтов. 

Уг асуудлыг 10 цаг 34 минутад хэлэлцэж дуусав.

Хоёр.Монгол Улсын 2023 оны төсвийн тухай хуулийн төсөлтэй хамт өргөн мэдүүлсэн хууль, Монгол Улсын Их Хурлын тогтоолын төслүүд /Засгийн газар 2022.09.29-ний өдөр өргөн мэдүүлсэн, эцсийн хэлэлцүүлэг/
Хэлэлцэж буй асуудалтай холбогдуулан Сангийн сайд Б.Жавхлан, Сангийн яамны Төсвийн бодлого, төлөвлөлтийн газрын дарга М.Санжаадорж, мөн яамны Санхүүгийн бодлогын газрын дарга Б.Сүх-Очир, Санхүү, төсвийн судалгааны газрын дарга Г.Золбоо, Хөгжлийн санхүүжилт, хөрөнгө оруулалтын газрын дарга Ч.Чимидсүрэн, Хууль, эрх зүйн газрын дарга З.Энхболд, Татварын бодлогын газрын дарга Б.Тэлмүүн, Төсвийн хөрөнгө оруулалтын хэлтсийн дарга Ж.Дэлгэржаргал, Санхүүгийн хөрөнгийн удирдлагын хэлтсийн дарга С.Тулга, Хөгжлийн санхүүжилтийн хэлтсийн дарга Б.Ганзориг, Өрийн удирдлагын хэлтсийн дарга Б.Одонтуяа, Мэргэжлийн хяналтын ерөнхий газрын дарга Б.Баасандорж, мөн газрын Эрх зүй, эрсдэлийн удирдлагын газрын дарга Ч.Ариунхур нар оролцов.

Хуралдаанд Улсын Их Хурлын Тамгын газрын Хууль, эрх зүйн газрын дарга Г.Агар-Эрдэнэ, мөн газрын Зөвлөхүүдийн албаны зөвлөх Л.Батмөнх, Б.Баярсайхан, Г.Баяртуяа, Ц.Баянмөнх, Б.Мажигсүрэн, Байнгын хорооны асуудал хариуцсан хэлтсийн дарга Д.Энхбат, мөн хэлтсийн Төсвийн байнгын хороо хариуцсан ахлах зөвлөх Э.Алтанзул, референт Г.Нарантуяа, Хяналт шалгалт, үнэлгээний газрын дарга Ц.Батбаатар, мөн газрын Төсвийн хяналт, шинжилгээний хэлтсийн даргын албан үүргийг түр орлон гүйцэтгэгч Д.Эрдэнэсамбуу, референт С.Тэгшжаргал нар байлцав.
Танилцуулгатай холбогдуулан Улсын Их Хурлын гишүүн Х.Баделханы тавьсан асуултад Байнгын хорооны дарга Г.Тэмүүлэн нар хариулж, тайлбар хийв.


Монгол Улсын 2023 оны төсвийн тухай хуулийн төсөлтэй хамт өргөн мэдүүлсэн хууль, Монгол Улсын Их Хурлын тогтоолын төслүүдийн талаар ажлын хэсгээс гаргасан зарчмын зөрүүтэй саналын томьёоллоор санал хураалт явуулав.
Монгол Улсын Их Хурлын чуулганы хуралдааны дэгийн тухай хуулийн 
42 дугаар зүйлийн 42.2.1-т заасны дагуу хураалгах санал:

Нэг.Ашигт малтмалын тухай хуульд нэмэлт, өөрчлөлт оруулах тухай хуулийн төслийн талаар: 

Г.Тэмүүлэн: Ажлын хэсгийн гаргасан, Төслийн 4 дүгээр зүйлээс “47 дугаар зүйлийн 47.9 дэх хэсэг,” гэснийг хасаж, хуулийн төслийн 3 дугаар зүйлд доор дурдсан агуулгатай хэсэг нэмэх:

“2/47 дугаар зүйлийн 47.9 дэх хэсэг: 

“47.9.Хайгуулын тусгай зөвшөөрөл эзэмшигч нь хайгуулын ажлын явцад туршилтын журмаар олборлосон ашигт малтмалын төрөл, тоо, хэмжээг Геологи, уул уурхайн асуудал хариуцсан төрийн захиргааны байгууллагад бүртгүүлсний үндсэн дээр худалдан борлуулж болох бөгөөд бүртгүүлсэн мэдээллийг татварын байгууллагад тухай бүр бүртгүүлнэ. Хайгуулын ажлын технологийн явцад туршилтын журмаар олборлох ашигт малтмалын дээд хязгаарыг төрлөөс нь хамааруулж журмаар зохицуулна. Энэ тохиолдолд ашигт малтмалын нөөц ашигласны төлбөрийг ашиглалтын тусгай зөвшөөрөл эзэмшигчтэй нэгэн адил төлж, тайлагнана.”” гэсэн саналыг дэмжье гэсэн санал хураалт явуулъя.

Зөвшөөрсөн:
10

Татгалзсан:           
  7

Бүгд:

         
17

58.8 хувийн саналаар дэмжигдлээ.

Г.Тэмүүлэн: Улсын Их Хурлын даргаас чиглэл өгсөн асуудлаар дахин санал хураалгах гэсэн саналыг дэмжье гэсэн санал хураалт явуулъя.
Зөвшөөрсөн:
12

Татгалзсан:           
  5

Бүгд:

         
17

70.6 хувийн саналаар дэмжигдлээ.
Монгол Улсын Их Хурлын чуулганы хуралдааны дэгийн тухай хуулийн 
42 дугаар зүйлийн 42.2.3-т заасны дагуу хураалгах санал:
Хоёр.Гүйцэтгэх засаглал дахь хяналтын тухай 

хуулийн төслийн талаар: 

Г.Тэмүүлэн: Ажлын хэсгийн гаргасан, Төслийн 16 дугаар зүйлд доор дурдсан агуулгатай хэсэг нэмэх:

  
“1/16 дугаар зүйлийн 16.7 дахь хэсэг:
 
16.7.Засгийн газрын хяналт хэрэгжүүлэх газрын дүрэм, бүтэц, орон тооны хязгаарыг Засгийн газар батална.” гэсэн саналыг дэмжье гэсэн санал хураалт явуулъя.

Зөвшөөрсөн:
11

Татгалзсан:           
  5

Бүгд:

         
16

68.8 хувийн саналаар дэмжигдлээ.
Гурав.Хүн худалдаалахтай тэмцэх тухай хуульд өөрчлөлт 

оруулах тухай хуулийн төслийн талаар:

Г.Тэмүүлэн: Ажлын хэсгийн гаргасан, Төслийн 1 дүгээр зүйлийн  5 дугаар зүйлийн 5.9 дэх хэсгийн “хариуцсан төрийн захиргааны” гэснийг “эрхэлсэн төрийн захиргааны төв” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:
13

Татгалзсан:           
  3

Бүгд:

         
16

81.2 хувийн саналаар дэмжигдлээ.
Дөрөв.“Тогтоолын хавсралтад нэмэлт, өөрчлөлт оруулах тухай” 

Монгол Улсын Их Хурлын тогтоолын төслийн талаар:
Г.Тэмүүлэн: 1.Ажлын хэсгийн гаргасан, Төслийн 1 дэх заалтын ““Монгол Улсын сайд, Засгийн газрын Хэрэг эрхлэх газрын даргын эрхлэх асуудлын хүрээний “Засгийн газрын тохируулагч агентлаг” гэсэн хэсэгт “6.Засгийн газрын хяналт хэрэгжүүлэх газар” гэж,” гэснийг хасах гэсэн саналыг дэмжье гэсэн санал хураалт явуулъя.

Зөвшөөрсөн:
11

Татгалзсан:           
  5

Бүгд:

         
16

68.8 хувийн саналаар дэмжигдлээ.



Тав.”Монгол Улсын 2023 оны төсвийн тухай хууль батлагдсантай холбогдуулан авах зарим арга хэмжээний тухай” Монгол Улсын Их Хурлын тогтоолын төслийн талаар:

Г.Тэмүүлэн: 1.Ажлын хэсгийн гаргасан, Төслийн 2 дахь заалтын 9 дэх дэд заалтыг доор дурдсанаар өөрчлөн найруулах:

“9/Төрийн өмчит болон төрийн өмчийн оролцоотой хуулийн этгээдийн нэгдсэн цахим бүртгэл, мэдээллийн системийг бий болгох, ашигт малтмал олборлох, боловсруулах, тээвэрлэх зэрэг бүх үе шатанд хамаарах гэрээг татварын нэгдсэн системд бүртгүүлж, экспортод гаргах, нууцын зэрэглэлд хамаарах худалдах, худалдан авах гэрээг Улсын Их Хуралд танилцуулах;” гэсэн саналыг дэмжье гэсэн санал хураалт явуулъя.

Зөвшөөрсөн:
12

Татгалзсан:           
  4

Бүгд:

         
16

75.0 хувийн саналаар дэмжигдлээ.


2.Ажлын хэсгийн гаргасан, Төслийн 2 дахь заалтад доор дурдсан агуулгатай 10 дахь дэд заалт нэмэх:

“10/Төрийн өмчит болон төрийн өмчийн оролцоотой хуулийн этгээдийн төрийн эзэмшлийн хувьцааны багцыг хэсэгчлэн болон бүхэлд нь Монголын хөрөнгийн биржээр арилжаалж, олон нийтэд нээлттэй хувьцаат компани болгон өөрчлөх, хувийн хэвшлийн зонхилох байр суурийг нэмэгдүүлэхэд чиглэсэн цогц судалгаа хийж, бодлого боловсруулах;” гэсэн саналыг дэмжье гэсэн санал хураалт явуулъя.

Зөвшөөрсөн:
11

Татгалзсан:           
  5

Бүгд:

         
16

68.8 хувийн саналаар дэмжигдлээ.


3.Ажлын хэсгийн гаргасан, Төслийн 2 дахь заалтын 12 дахь дэд заалтыг доор дурдсанаар өөрчлөн найруулах:

 “12/Холбогдох хууль тогтоомжид нийцүүлэн тухайн аймгийн байнгын оршин суугч иргэдэд орон нутгийн нислэгийн тийзийн үнийн хөнгөлөлт үзүүлэх.” гэсэн саналыг дэмжье гэсэн санал хураалт явуулъя.

Зөвшөөрсөн:
11

Татгалзсан:           
  5

Бүгд:

         
16

68.8 хувийн саналаар дэмжигдлээ.


Байнгын хорооны дарга Г.Тэмүүлэн Ашигт малтмалын тухай хуульд нэмэлт, өөрчлөлт оруулах тухай хуулийн төслийн “2/47 дугаар зүйлийн 47.9 дэх хэсэг дээр явуулсан санал хураалт дээр гүйцээн боловсруулах чиглэл өгөв. 

Байнгын хорооноос гарах санал, дүгнэлтийг Улсын Их Хурлын гишүүн Ц.Сандаг-Очир Улсын Их Хурлын чуулганы нэгдсэн хуралдаанд танилцуулахаар тогтов. 

Уг асуудлыг 10 цаг 50 минутад хэлэлцэж дуусав.

Гурав.Монгол Улсын 2023 оны төсвийн тухай, Нийгмийн даатгалын сангийн 2023 оны төсвийн тухай, Эрүүл мэндийн даатгалын сангийн 2023 оны төсвийн тухай хуулийн төслүүд /Засгийн газар 2022.09.29-ний өдөр өргөн мэдүүлсэн, гурав дахь хэлэлцүүлэг/
Хэлэлцэж буй асуудалтай холбогдуулан Сангийн сайд Б.Жавхлан, Сангийн яамны Төсвийн бодлого, төлөвлөлтийн газрын дарга М.Санжаадорж, мөн яамны Санхүүгийн бодлогын газрын дарга Б.Сүх-Очир, Санхүү, төсвийн судалгааны газрын дарга Г.Золбоо, Хөгжлийн санхүүжилт, хөрөнгө оруулалтын газрын дарга Ч.Чимидсүрэн, Хууль, эрх зүйн газрын дарга З.Энхболд, татварын бодлогын газрын дарга Б.Тэлмүүн, Төсвийн хөрөнгө оруулалтын хэлтсийн дарга Ж.Дэлгэржаргал, Санхүүгийн хөрөнгийн удирдлагын хэлтсийн дарга С.Тулга, Хөгжлийн санхүүжилтийн хэлтсийн дарга Б.Ганзориг, Өрийн удирдлагын хэлтсийн дарга Б.Одонтуяа, Мэргэжлийн хяналтын ерөнхий газрын дарга Б.Баасандорж, мөн газрын Эрх зүй, эрсдэлийн удирдлагын газрын дарга Ч.Ариунхур нар оролцов.

Хуралдаанд Улсын Их Хурлын Тамгын газрын Хууль, эрх зүйн газрын дарга Г.Агар-Эрдэнэ, мөн газрын Зөвлөхүүдийн албаны зөвлөх Л.Батмөнх, Б.Баярсайхан, Г.Баяртуяа, Ц.Баянмөнх, Б.Мажигсүрэн, Байнгын хорооны асуудал хариуцсан хэлтсийн дарга Д.Энхбат, мөн хэлтсийн Төсвийн байнгын хороо хариуцсан ахлах зөвлөх Э.Алтанзул, референт Г.Нарантуяа, Хяналт шалгалт, үнэлгээний газрын дарга Ц.Батбаатар, мөн газрын Төсвийн хяналт, шинжилгээний хэлтсийн даргын албан үүргийг түр орлон гүйцэтгэгч Д.Эрдэнэсамбуу, референт С.Тэгшжаргал нар байлцав.

Танилцуулгатай холбогдуулан Улсын Их Хурлын гишүүн Х.Баделхан, Л.Мөнхбаатар нарын тавьсан асуултад Сангийн сайд Б.Жавхлан, Сангийн яамны Төсвийн хөрөнгө оруулалтын хэлтсийн дарга Ж.Дэлгэржаргал нар хариулж, тайлбар хийв.

Монгол Улсын Их Хурлын чуулганы хуралдааны дэгийн тухай хуулийн 71 дүгээр зүйлийн 71.1-д заасны дагуу Улсын Их Хурлын гишүүнээс гаргасан зарчмын зөрүүтэй саналын томьёоллоор санал хураалт явуулав.
Г.Тэмүүлэн: Улсын Их Хурлын гишүүн Л.Мөнхбаатарын гаргасан, Төслийн VII.5.2.1.Хууль зүй, дотоод хэргийн салбарын их засвар /улсын хэмжээнд/ төсөл, арга хэмжээнд “тоног төхөөрөмж” гэж нэмэх гэсэн саналыг дэмжье гэсэн санал хураалт явуулъя.

Улсын Их Хурлын гишүүн Л.Мөнхбаатар саналаа тайлбарлав.

Зөвшөөрсөн:
  8

Татгалзсан:           
  8

Бүгд:

         
16

50.0 хувийн саналаар дэмжигдсэнгүй.

Улсын Их Хурлын гишүүн Л.Мөнхбаатар Төслийн XIX.1.21.Усан бассейн бүхий спорт цогцолборын барилга /Дорнод, Хэрлэн сум/ гэснийг усан бассейн бүхий спорт цогцолборын барилга, зураг төсөв /Дорнод, Хэрлэн сум/ гэж өөрчлөх гэсэн санал гаргаж, Сангийн яамны Төсвийн хөрөнгө оруулалтын хэлтсийн дарга Ж.Дэлгэржаргал хариулж, тайлбар хийв.

Улсын Их Хурлын гишүүн Л.Мөнхбаатарын гаргасан саналд санал хураалт явуулах шаардлагагүй гэж үзэв.
Байнгын хорооноос гарах санал, дүгнэлтийг Улсын Их Хурлын гишүүн Г.Тэмүүлэн Улсын Их Хурлын чуулганы нэгдсэн хуралдаанд танилцуулахаар тогтов. 

Уг асуудлыг 11 цаг 02 минутад хэлэлцэж дуусав.

Дөрөв.Монгол Улсын 2023 оны төсвийн тухай хуулийн төсөл болон хамт өргөн мэдүүлсэн хууль, тогтоолын төслүүдтэй холбогдуулан боловсруулсан хуулийн төслүүд /Байнгын хорооноос боловсруулсан, анхны хэлэлцүүлэг/
Хэлэлцэж буй асуудалтай холбогдуулан Сангийн сайд Б.Жавхлан, Сангийн яамны Төсвийн бодлого, төлөвлөлтийн газрын дарга М.Санжаадорж, мөн яамны Санхүүгийн бодлогын газрын дарга Б.Сүх-Очир, Санхүү, төсвийн судалгааны газрын дарга Г.Золбоо, Хөгжлийн санхүүжилт, хөрөнгө оруулалтын газрын дарга Ч.Чимидсүрэн, Хууль, эрх зүйн газрын дарга З.Энхболд, Татварын бодлогын газрын дарга Б.Тэлмүүн, Төсвийн хөрөнгө оруулалтын хэлтсийн дарга Ж.Дэлгэржаргал, Санхүүгийн хөрөнгийн удирдлагын хэлтсийн дарга С.Тулга, Хөгжлийн санхүүжилтийн хэлтсийн дарга Б.Ганзориг, Өрийн удирдлагын хэлтсийн дарга Б.Одонтуяа, Мэргэжлийн хяналтын ерөнхий газрын дарга Б.Баасандорж, мөн газрын Эрх зүй, эрсдэлийн удирдлагын газрын дарга Ч.Ариунхур нар оролцов.

Хуралдаанд Улсын Их Хурлын Тамгын газрын Хууль, эрх зүйн газрын дарга Г.Агар-Эрдэнэ, мөн газрын Зөвлөхүүдийн албаны зөвлөх Л.Батмөнх, Б.Баярсайхан, Г.Баяртуяа, Ц.Баянмөнх, Б.Мажигсүрэн, Байнгын хорооны асуудал хариуцсан хэлтсийн дарга Д.Энхбат, мөн хэлтсийн Төсвийн байнгын хороо хариуцсан ахлах зөвлөх Э.Алтанзул, референт Г.Нарантуяа, Хяналт шалгалт, үнэлгээний газрын дарга Ц.Батбаатар, мөн газрын Төсвийн хяналт, шинжилгээний хэлтсийн даргын албан үүргийг түр орлон гүйцэтгэгч Д.Эрдэнэсамбуу, референт С.Тэгшжаргал нар байлцав.

Монгол Улсын Их Хурлын чуулганы хуралдааны дэгийн тухай хуулийн дагуу Байнгын хорооноос боловсруулсан хуулийн төслүүдийг хэлэлцэв.
1.Төсвийн тухай хуульд нэмэлт, өөрчлөлт оруулах тухай хуулийн төслийн талаар:


Хуулийн төсөлтэй холбогдуулан Улсын Их Хурлын гишүүн Б.Пүрэвдорж, Ш.Раднаасэд нарын тавьсан асуултад Сангийн сайд Б.Жавхлан, Байнгын хорооны дарга Г.Тэмүүлэн нар хариулж, тайлбар хийв.


Улсын Их Хурлын гишүүн Б.Жавхлан, Д.Тогтохсүрэн, Ш.Раднаасэд, Х.Баделхан, Х.Нямбаатар, Ж.Батжаргал нар үг хэлэв.


Г.Тэмүүлэн: 1.1 дүгээр зүйл.Төсвийн тухай хуулийн дараах зүйлд доор дурдсан агуулгатай хэсэг, заалт нэмсүгэй: 

1/4 дүгээр зүйлийн 4.1.56 дахь заалт: 

          “4.1.56.“гүйцэтгэлд суурилсан санхүүжилт” гэж хөтөлбөр, арга хэмжээний хүрэх үр дүн, төрийн үйлчилгээний чанар зэрэг гарцын гүйцэтгэлийг сайжруулах зорилгоор төсвийн байгууллагын үйл ажиллагааны зардлыг бүхэлд нь эсхүл тодорхой хэсгийг нийт дүнгээр нь төлөвлөж, хуваарилахыг.” гэсэн саналыг дэмжье гэсэн санал хураалт явуулъя.

Зөвшөөрсөн:
13

Татгалзсан:           
  3

Бүгд:

         
16

81.2 хувийн саналаар дэмжигдлээ.


2.2/29 дүгээр зүйлийн 29.3.6 дахь заалт: 

          “29.3.6.тухайн жилд батлагдсан хөрөнгө оруулалтын төсөл, арга хэмжээний санхүүжих дүнг төсвийн тодотголоор бууруулахгүй байх.” гэсэн саналыг дэмжье гэсэн санал хураалт явуулъя.

Зөвшөөрсөн:
11

Татгалзсан:           
  5

Бүгд:

         
16

68.8 хувийн саналаар дэмжигдлээ.


3.3/33 дугаар зүйлийн 33.2.10 дахь заалт:

        “33.2.10.энэ хуулийн 33.2.6-д заасан төслийн код нь хөрөнгө оруулалтын төсөл, арга хэмжээ хуульд тусгагдаж батлагдахад үүсгэснээс хойш тухайн төсөл, арга хэмжээ хэрэгжиж дуусах хүртэлх хугацаанд хүчин төгөлдөр байна.” гэсэн саналыг дэмжье гэсэн санал хураалт явуулъя.

Зөвшөөрсөн:
12

Татгалзсан:           
  4

Бүгд:

         
16

75.0 хувийн саналаар дэмжигдлээ.


4. 4/46 дугаар зүйлийн 46.6 дахь хэсэг: 

“46.6.Гүйцэтгэлд суурилсан санхүүжилтийн зарчмаар санхүүждэг төрийн үйлчилгээний байгууллагад энэ хуулийн 44.5.1 дахь заалт, 46.3 дахь хэсэг  хамаарахгүй.” гэсэн саналыг дэмжье гэсэн санал хураалт явуулъя.

Зөвшөөрсөн:
11

Татгалзсан:           
  5

Бүгд:

         
16

68.8 хувийн саналаар дэмжигдлээ.


5.5/47 дугаар зүйлийн 47.1.8 дахь заалт: 


“47.1.8.гүйцэтгэлд суурилсан санхүүжилтийн зарчмаар санхүүждэг төрийн үйлчилгээний байгууллагын олсон нэмэлт орлого.” гэсэн саналыг дэмжье гэсэн санал хураалт явуулъя.

Зөвшөөрсөн:
12

Татгалзсан:           
  4

Бүгд:

         
16

75.0 хувийн саналаар дэмжигдлээ.


Г.Тэмүүлэн: 2 дугаар зүйл.Төсвийн тухай хуулийн 33 дугаар зүйлийн 33.2.6 дахь заалтын “хүчин чадал,” гэсний дараа ‘‘төслийн код,’’ гэж нэмсүгэй гэсэн саналыг дэмжье гэсэн санал хураалт явуулъя.

Зөвшөөрсөн:
13

Татгалзсан:           
  3

Бүгд:

         
16

81.2 хувийн саналаар дэмжигдлээ.


Г.Тэмүүлэн: 3 дугаар зүйл.Төсвийн тухай хуулийн дараах заалтыг доор дурдсанаар өөрчлөн найруулсугай:
1/29 дүгээр зүйлийн 29.3.5 дахь заалт:
          “29.3.5.шинээр эхлэх барилга, байгууламж, хөрөнгө оруулалтын төсөл, арга хэмжээний нийт төсөвт өртгөөс тухайн жилд ногдох санхүүжих дүн нь төсөвт өртгийн гуравны нэгээс багагүй байхаар тооцож тусгах.” гэсэн саналыг дэмжье гэсэн санал хураалт явуулъя.
Дээрх саналтай холбогдуулан Улсын Их Хурлын гишүүн Д.Тогтохсүрэн, Б.Жавхлан, С.Ганбаатар, Ц.Сандаг-Очир, Х.Булгантуяа нар үг хэлэв.

Зөвшөөрсөн:
  7

Татгалзсан:           
  9

Бүгд:

         
16

43.3 хувийн саналаар дэмжигдсэнгүй.


Г.Тэмүүлэн: Улсын Их Хурлын гишүүн Д.Тогтохсүрэнгийн гаргасан, 3 дугаар зүйл.Төсвийн тухай хуулийн  дараах заалтыг доор дурдсанаар өөрчлөн найруулсугай:
1/29 дүгээр зүйлийн 29.3.5 дахь заалт:
           “29.3.5.шинээр эхлэх барилга, байгууламж, хөрөнгө оруулалтын төсөл, арга хэмжээг 3 жилд багтаан санхүүжүүлж дуусгах гэсэн саналыг дэмжье гэсэн санал хураалт явуулъя.
Зөвшөөрсөн:
13

Татгалзсан:           
  3

Бүгд:

         
16

81.2 хувийн саналаар дэмжигдлээ.


Г.Тэмүүлэн: 2/291 дүгээр зүйлийн 291.2.2 дахь заалт:
          “291.2.2.барилга байгууламжийн хувьд Барилгын тухай хуулийн 4.1.30-д заасан зураг төсөл болон сүүлийн нэг жилийн хугацаанд хийгдсэн магадлалаар баталгаажсан төсөвтэй байх;” гэсэн саналыг дэмжье гэсэн санал хураалт явуулъя.


Дээрх саналтай холбогдуулан Улсын Их Хурлын гишүүн Б.Жавхлан, Х.Баделхан нар үг хэлж, Байнгын хорооны дарга Г.Тэмүүлэн тайлбар хийв.

Зөвшөөрсөн:
  8

Татгалзсан:           
  8

Бүгд:

         
16

50.0 хувийн саналаар дэмжигдсэнгүй.



Улсын Их Хурлын гишүүн Л.Мөнхбаатар, Ш.Раднаасэд, Х.Баделхан нар үг хэлэв.
Г.Тэмүүлэн: Улсын Их Хурлын гишүүн Л.Мөнхбаатар, Ш.Раднаасэд, Х.Баделхан нарын гаргасан, 2/291 дүгээр зүйлийн 291.2.2 дахь заалт:
          “291.2.2.барилга байгууламжийн хувьд Барилгын тухай хуулийн 4.1.30-д заасан зураг төсөл болон сүүлийн хоёр жилийн хугацаанд хийгдсэн магадлалаар баталгаажсан төсөвтэй байх;” гэсэн саналыг дэмжье гэсэн санал хураалт явуулъя.

Зөвшөөрсөн:
12

Татгалзсан:           
  4

Бүгд:

         
16

75.0 хувийн саналаар дэмжигдлээ.


Г.Тэмүүлэн: 4 дугаар зүйл.Энэ хуулийг 2023 оны 01 дүгээр сарын 01-ний өдрөөс эхлэн дагаж мөрдөнө гэсэн саналыг дэмжье гэсэн санал хураалт явуулъя.
Зөвшөөрсөн:
13

Татгалзсан:           
  3

Бүгд:

         
16

81.2 хувийн саналаар дэмжигдлээ.



Улсын Их Хурлын гишүүн Д.Тогтохсүрэн Байнгын хорооноос боловсруулсан Төсвийн тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг эцэслэн батлах үе шаттай нэгтгэн явуулах саналыг нэгдсэн хуралдаанд гаргах нь зүйтэй гэсэн горимын санал гаргав.

Г.Тэмүүлэн: Улсын Их Хурлын гишүүн Д.Тогтохсүрэнгийн гаргасан горимын саналыг дэмжье гэсэн санал хураалт явуулъя.
Зөвшөөрсөн:
12

Татгалзсан:           
  4

Бүгд:

         
16

75.0 хувийн саналаар горимын санал дэмжигдлээ.



2.Хууль тогтоомжийн тухай хуульд нэмэлт, өөрчлөлт оруулах тухай хуулийн төслийн талаар:


Хуулийн төслийн 1, 2 дугаар зүйлтэй холбогдуулан Улсын Их Хурлын гишүүдээс асуулт, санал гараагүй болно. 

Г.Тэмүүлэн: 1.1 дүгээр зүйл.Хууль тогтоомжийн тухай хуулийн 41 дүгээр зүйлд доор дурдсан агуулгатай 41.5 дахь хэсэг нэмсүгэй:

“41.5.Хууль санаачлагч нь энэ хуулийн 23.1, 25.1-д заасан хуулийн төсөл, Засгийн газрын бүтэц, бүрэлдэхүүнд өөрчлөлт оруулах тухай, дунд хугацааны төсвийн хүрээний мэдэгдлийн тухай хуульд өөрчлөлт оруулах тухай хуулийн төслүүдийг үзэл баримтлалын хамт тусад нь өргөн мэдүүлнэ.” гэсэн саналыг дэмжье гэсэн санал хураалт явуулъя.
Зөвшөөрсөн:
10

Татгалзсан:           
  6

Бүгд:

         
16

62.5 хувийн саналаар дэмжигдлээ.


2.2 дугаар зүйл. Энэ хуулийг 2023 оны 01 дүгээр сарын 01-ний өдрөөс эхлэн дагаж мөрдөнө гэсэн саналыг дэмжье гэсэн санал хураалт явуулъя.
Зөвшөөрсөн:
11

Татгалзсан:           
  5


Бүгд:

         
16

68.8 хувийн саналаар дэмжигдлээ.



Улсын Их Хурлын гишүүн Д.Тогтохсүрэн Байнгын хорооноос боловсруулсан Хууль тогтоомжийн тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг эцэслэн батлах үе шаттай нэгтгэн явуулах саналыг нэгдсэн хуралдаанд гаргах нь зүйтэй гэсэн горимын санал гаргав.

Г.Тэмүүлэн: Улсын Их Хурлын гишүүн Д.Тогтохсүрэнгийн гаргасан горимын саналыг дэмжье гэсэн санал хураалт явуулъя.
Зөвшөөрсөн:
11

Татгалзсан:           
  5


Бүгд:

         
16

68.8 хувийн саналаар горимын санал дэмжигдлээ.



3.Монгол Улсын Их Хурлын хяналт шалгалтын тухай хуульд нэмэлт, өөрчлөлт оруулах тухай хуулийн төслийн талаар:


Хуулийн төслийн 1, 2, 3 дугаар зүйлтэй холбогдуулан Улсын Их Хурлын гишүүдээс асуулт, санал гараагүй болно.

Г.Тэмүүлэн: Монгол Улсын Их Хурлын хяналт шалгалтын тухай хуульд нэмэлт, өөрчлөлт оруулах тухай хуулийн төслийг дэмжье гэсэн санал хураалт явуулъя.
Зөвшөөрсөн:
12

Татгалзсан:           
  4


Бүгд:

         
16

75.0 хувийн саналаар дэмжигдлээ.


Улсын Их Хурлын гишүүн Д.Тогтохсүрэн Байнгын хорооноос боловсруулсан Монгол Улсын Их Хурлын хяналт шалгалтын тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг эцэслэн батлах үе шаттай нэгтгэн явуулах саналыг нэгдсэн хуралдаанд гаргах нь зүйтэй гэсэн горимын санал гаргав.

Г.Тэмүүлэн: Улсын Их Хурлын гишүүн Д.Тогтохсүрэнгийн гаргасан горимын саналыг дэмжье гэсэн санал хураалт явуулъя.
Зөвшөөрсөн:
11

Татгалзсан:           
  5


Бүгд:

         
16

68.8 хувийн саналаар горимын санал дэмжигдлээ.



4.Төрийн хяналт шалгалтын тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төслийн талаар:

Хуулийн төслийн 1, 2, 3, 4 дүгээр зүйлтэй холбогдуулан Улсын Их Хурлын гишүүдээс асуулт, санал гараагүй болно.

Г.Тэмүүлэн: Төрийн хяналт шалгалтын тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төслийг дэмжье гэсэн санал хураалт явуулъя.
Зөвшөөрсөн:
11

Татгалзсан:           
  5


Бүгд:

         
16

68.8 хувийн саналаар дэмжигдлээ.


Улсын Их Хурлын гишүүн Д.Тогтохсүрэн Байнгын хорооноос боловсруулсан Төрийн хяналт шалгалтын тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төслийн анхны хэлэлцүүлгийг эцэслэн батлах үе шаттай нэгтгэн явуулах саналыг нэгдсэн хуралдаанд гаргах нь зүйтэй гэсэн горимын санал гаргав.

Г.Тэмүүлэн: Улсын Их Хурлын гишүүн Д.Тогтохсүрэнгийн гаргасан горимын саналыг дэмжье гэсэн санал хураалт явуулъя.
Зөвшөөрсөн:
  8

Татгалзсан:           
  8

Бүгд:

         
16

50.0 хувийн саналаар горимын санал дэмжигдсэнгүй.

Улсын Их Хурлын гишүүн Д.Өнөрболорын “дэмжсэн” санал техникийн саатлын улмаас “эсрэг” гарсан тул дээрх санал хураалтыг хүчингүй болгож, дахин санал хураалт явуулах горимын санал гаргав.
Г.Тэмүүлэн: Улсын Их Хурлын гишүүн Д.Өнөрболорын гаргасан горимын саналыг дэмжье гэсэн санал хураалт явуулъя.

Зөвшөөрсөн:
11

Татгалзсан:           
  5


Бүгд:

         
16

68.8 хувийн саналаар горимын санал дэмжигдлээ.

Г.Тэмүүлэн: Горимын санал дэмжигдсэн тул дээрх горимын саналыг дэмжье гэсэн санал хураалтыг дахин явуулъя.

Зөвшөөрсөн:
11

Татгалзсан:           
  5


Бүгд:

         
16

68.8 хувийн саналаар горимын санал дэмжигдлээ.
Байнгын хорооноос гарах санал, дүгнэлтийг Улсын Их Хурлын гишүүн Д.Өнөрболор Улсын Их Хурлын чуулганы нэгдсэн хуралдаанд танилцуулахаар тогтов. 

Уг асуудлыг 12 цаг 10 минутад хэлэлцэж дуусав.


Улсын Их Хурлын гишүүн Х.Нямбаатар, Б.Пүрэвдорж, Л.Мөнхбаатар нарын гаргасан саналын талаар Улсын Их Хурлын Тамгын газрын Хууль, эрх зүйн газрын дарга Г.Агар-Эрдэнэ тайлбар хийв.


Улсын Их Хурлын гишүүн Б.Пүрэвдорж Монгол Улсын 2023 оны төсвийн тухай, Нийгмийн даатгалын сангийн 2023 оны төсвийн тухай, Эрүүл мэндийн даатгалын сангийн 2023 оны төсвийн тухай хуулийн төслүүдийн гурав дахь хэлэлцүүлгийг хэлэлцсэн асуудлыг сэргээх горимын санал гаргав.

Г.Тэмүүлэн: Улсын Их Хурлын гишүүн Б.Пүрэвдоржийн гаргасан горимын саналыг дэмжье гэсэн санал хураалт явуулъя.

Зөвшөөрсөн:
11

Татгалзсан:           
  5


Бүгд:

         
16

68.8 хувийн саналаар горимын санал дэмжигдлээ.

Улсын Их Хурлын гишүүн Б.Пүрэвдорж Монгол Улсын 2023 оны төсвийн тухай хуулийн төслийн VII.5.2.1.Хууль зүй, дотоод хэргийн салбарын их засвар /улсын хэмжээнд/ гэсний дараа “тоног төхөөрөмж” гэж нэмэх гэсэн санал гаргав.

Дээрх саналтай холбогдуулан Сангийн яамны Хөгжлийн санхүүжилт, хөрөнгө оруулалтын газрын дарга Ч.Чимидсүрэн тайлбар хийв.


Тайлбарын дагуу Улсын Их Хурлын гишүүн Б.Пүрэвдорж Монгол Улсын 2023 оны төсвийн тухай хуулийн төслийн VII.5.2.1.Хууль зүй, дотоод хэргийн салбарын их засвар /улсын хэмжээнд/ гэснийг VII.5.2.1.Хууль зүй, дотоод хэргийн салбарын  тоног төхөөрөмж /улсын хэмжээнд/ гэж өөрчлөх гэсэн санал гаргав.

Г.Тэмүүлэн: Улсын Их Хурлын гишүүн Б.Пүрэвдоржийн гаргасан саналыг дэмжье гэсэн санал хураалт явуулъя.

Зөвшөөрсөн:
10

Татгалзсан:           
  5


Бүгд:

         
15

66.7 хувийн саналаар дэмжигдлээ.


Уг асуудлыг 12 цаг 15 минутад хэлэлцэж дуусав.


Байнгын хорооны дарга Г.Тэмүүлэн Гол мөрний урсац бүрэлдэх эх, усны сан бүхий газрын хамгаалалтын бүс, ойн сан бүхий газарт ашигт малтмал хайх, ашиглахыг хориглох тухай хуулийг дагаж мөрдөх журмын тухай хуульд өөрчлөлт оруулах тухай хуулийн төслийн 1 дүгээр зүйл, хуулийн нэр дээр хуульд өөрчлөлт оруулах тухай гэж бичигдсэнийг редакцийн засвар хийх чиглэл өгөв.
Байнгын хорооны хуралдаанаар 4 асуудал хэлэлцэв.

Хуралдаан 2 цаг 01 минут үргэлжилж, 19 гишүүнээс 17 гишүүн хүрэлцэн ирж, 89.5 хувийн ирцтэйгээр 12 цаг 16 минутад өндөрлөв.

Тэмдэглэлтэй танилцсан:

ТӨСВИЙН БАЙНГЫН 

ХОРООНЫ ДАРГА





Г.ТЭМҮҮЛЭН


 Тэмдэглэл хөтөлсөн:

 ХУРАЛДААНЫ ТЭМДЭГЛЭЛ ХӨТЛӨХ

 АЛБАНЫ ШИНЖЭЭЧ




П.ОЮУНГЭРЭЛ
МОНГОЛ УЛСЫН ИХ ХУРЛЫН 2022 ОНЫ НАМРЫН ЭЭЛЖИТ ЧУУЛГАНЫ

ТӨСВИЙН БАЙНГЫН ХОРООНЫ 11 ДҮГЭЭР САРЫН 09-НИЙ ӨДӨР 

/ЛХАГВА ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ


Г.Тэмүүлэн: Байнгын хорооны гишүүддээ энэ өдрийн мэндийг хүргэе.

Тэгэхээр нийт байнгын хорооны гишүүдийн олонх нь хүрэлцэн ирсэн тул өнөөдрийн Байнгын хорооны ирц бүрдсэн байна.  
Ингээд Төсвийн байнгын хорооны 2022 оны 11 дүгээр сарын 09-ний өдрийн хуралдаан нээснийг мэдэгдье. 
Та бүхэнд Байнгын хорооны хуралдаанаар хэлэлцэх асуудлыг танилцуулъя. 
Өнөөдөр нийт 7 асуудал байгаа.

1 дүгээр асуудал бол Монгол Улсын нэгдсэн төсвийн 2023 оны төсвийн хүрээний мэдэгдэл, 2024-25 оны төсвийн төсөөллийн тухай хуульд өөрчлөлт оруулах тухай хуулийн төсөл, эцсийн хэлэлцүүлэг, 
2 дугаарх нь, Монгол Улсын 2023 оны төсвийн тухай хуулийн төсөлтэй хамт өргөн мэдүүлсэн хууль, тогтоолын төслүүд, мөн эцсийн хэлэлцүүлэг байгаа,

3-т, Монгол Улсын 2023 оны төсвийн тухай, Нийгмийн даатгалын сангийн 2023 оны төсвийн тухай, ЭМД сангийн 2023 оны төсвийн тухай хуулийн төслүүд 3, 4 дэх хэлэлцүүлэг байгаа,

4-т, Төсвийн тухай хуульд нэмэлт, өөрчлөлт оруулах тухай хуулийн төсөл, Төсвийн байнгын хороо санаачилсан анхны хэлэлцүүлэг
Хууль тогтоомжийн тухай хуульд нэмэлт оруулах тухай хуулийн төсөл, Төсвийн байнгын хороо санаачилсан анхны хэлэлцүүлэг, 
Монгол УИХ-ын хяналт шалгалтын тухай хуульд нэмэлт, өөрчлөлт оруулах тухай хуулийн төсөл, Төсвийн байнгын хороо санаачилсан анхны хэлэлцүүлэг, 
7 дахь нь ТХШТХ-д нэмэлт, өөрчлөлт оруулах тухай хуулийг дагаж мөрдөх журмын тухай хуулийн төсөлд Төсвийн байнгын хороо санаачилсан анхны хэлэлцүүлэг байхаар байна.  
Ингээд хэлэлцүүлэх асуудалтай холбогдуулаад асуулт асуух, санал гаргах гишүүд байна уу, алга байна. 
Ингээд хэлэлцэх асуудалд орцгооё.

1 дүгээр асуудал. 
Монгол Улсын нэгдсэн төсвийн 2023 оны төсвийн хүрээний мэдэгдэл, 2024-25 оны төсвийн төсөөллийн тухай хуульд өөрчлөлт оруулах тухай хуулийн төслийн эцсийн хэлэлцүүлгийг хэлэлцэж эхэлье.

Та бүхэнд эхэнд нь ажлын хэсгийн бүрэлдэхүүнийг танилцуулъя.

Болдын Жавхлан Сангийн сайд, Мижиддоржийн Санжаадорж Сангийн яамны Төсвийн бодлого, төлөвлөлтийн газрын дарга, Бямбарагчаагийн Тэлмүүн Сангийн яамны Татварын бодлогын газрын дарга, Батсүхийн Сүх-Очир Сангийн яамны Санхүүгийн бодлогын газрын дарга, Ганболдын Золбоо Сангийн яамны Санхүү төсвийн судалгааны газрын дарга, Чойгүнсэнгийн Чимидсүрэн Сангийн яамны Хөгжлийн санхүүжилт, Хөрөнгө оруулалтын газрын дарга, Зоригтбаатарын Энхболд Сангийн яамны Хууль, эрх зүйн газрын дарга, Солонгын Тулга Сангийн яамны Санхүүгийн хөрөнгийн удирдлагын хэлтсийн дарга, Байгалмаагийн Одонтуяа Сангийн яамны Өр удирдлагын хэлтсийн дарга, Жамъяншаравын Дэлгэржаргал Сангийн яамны Төсвийн хөрөнгө оруулалтын хэлтсийн дарга, Булганхүүгийн Ганзориг Сангийн яамны Хөгжлийн санхүүжилтийн хэлтсийн дарга гэсэн ийм бүрэлдэхүүнтэйгээр оролцож байна.

Хуулийн төслийн эцсийн хувилбарыг та бүхэнд тараасан байгаа. Тэгээд хуулийн төслийн эцсийн хувилбарын төсөлтэй холбогдуулан асуулт асуух гишүүд байна уу, гишүүд. 

Ганбаатар гишүүн тасаллаа. Ганбаатар гишүүний микрофоныг өгье.

С.Ганбаатар: Энэ Монгол Улсын нэгдсэн төсвийн 23 оны төсвийн хүрээний мэдэгдэл энэ эцсийн хэлэлцүүлэгтээ ингээд орчихлоо. Би энэ төсөв хэлэлцэхэд хамгийн эхэнд хэлэлцэх эсэх дээр гаргаж байсан саналаа энд орсон уу, үгүй юу гэдгийг л дахиж асуух гэсэн юм. Энэ 20,7 их наяд төгрөг дотор Хөдөлмөрийн хуулийн 42.1.2-т заасан салбарын хэлэлцээрүүдээр цалин хөлсний асуудлыг шийднэ гэж заасан байгаа. Урьд нь бол урьд өмнөх Хөдөлмөрийн хуулиар бол зүгээр Боловсролын яам, ЭМЯ, Хөдөлмөрийн яам шууд шууд шийдээд явчихдаг байсан. Өөрсдийнх нь шийдвэр бол тэгээд болчихно, одоо бол энэ үйлдвэрчний холбоо гадаа ингээд жагсаад байгаа нь бүр жагстал нь өнөөдөр ингэж залхаасан байна гэж би харж байна. Энэ хүмүүстэй энэ төсөв орохоос өмнө энэ төсөв дотор хэлэлцэж, боловсролын, эрүүл мэндийн, хөдөлмөрийн, сумын, багийн энэ төрийн албан хаагчдын ТҮ-ийн, ТЗ-ийн албан хаагчдын цалинг Хөдөлмөрийн хуулийн дагуу салбарын хэлэлцээрээр хэлэлцэж зөвшилцсөн үү гэдэг энэ асуултыг би тодруулж асууя.

Г.Тэмүүлэн: Асуултад Санжаадорж хариулъя. 2 номер
Сангийн яамны Төсвийн бодлого, төлөвлөлтийн газрын дарга Санжаадорж гишүүний асуултад хариулъя. Үйлдвэрчний эвлэлийн байгууллагатай бол Төсвийн байнгын хорооны дарга болон ХНХ-ын сайд, Сангийн дэд сайд, Боловсролын дэд сайд, эрүүл мэндийн төрийн нарийн гэсэн бүрэлдэхүүнтэйгээр бол ажлын хэсэг дээр бол хуралдсан байгаа. Үүний дараа өнгөрсөн 7 хоногт бол 3 талтын албан ёсны хуралдааныг ХНХ-ын сайд Аюурсайханы зарласнаар хуралдаж цалин хөлс нэмэгдүүлэхтэй холбоотой асуудлаар хэлэлцээр бол хийсэн байгаа. Үүн дээр танилцуулсан байгаа. 
Яг таны асууж байгаагаар бол салбарын хэлэлцээрийн асуудлууд дээр эрүүл мэнд, боловсролын салбарууд бол өөрсдөө салбарынхантайгаа хэлэлцээрээ хийсэн гэж ойлгож байгаа. Бусад салбаруудын хувьд бол мэдээллийг тухайн салбаруудаас нь авах нь зүйтэй байгаад байна.  Баярлалаа.

Г.Тэмүүлэн: Ганбаатар гишүүн тодруулъя.

С.Ганбаатар: Би энэ зарчмын зөрүүтэй саналууд дээр оруулж ирсэн санал дээр хэлэлцэх эсэх дээр би өөрөө хэлж байсан асуудлаа тодруулж асууж байгаа юм. Тэгэхээр миний ойлгож байгаагаар Монголын үйлдвэрчний холбоо, энэ салбарын холбоодтай цалин хэлэлцээр, цалин тэр урамшуулал тарифын асуудлаар зуун хувь ойлголцчихоод орж ирсэн гэж би ойлгож болох уу. Энэ бол Хөдөлмөрийн хуулийн энэ шинээр заасан Хөдөлмөрийн хуулийнхаа заалтыг би дагаж мөрдсөн үү л гэж асууж байгаа юм. Тэгээд би мөрдсөн 34.1.2 шүү, би түрүүн арай зөрүүтэй хэлсэн байна, 34.1.2-ын хөдөлмөрийн шинээр хуулиар 34.1.2-т хэлэлцэж ойлголцчихоод орж ирнэ гэсэн байгаа. 
Ингээд орж ирсэн гэж би ойлгож болох уу. Би бас тэр холбогдох хүмүүстэй нь уулзаж энэ асуудлыг асуусан хариултаа авсан гэдгээ хэлэх гээд байгаа юм.
Г.Тэмүүлэн: Жавхлан сайд асуултад хариулъя.

Б.Жавхлан: Ганбаатар гишүүний асуултад нэмж тодруулъя. Төсөв 2023 оны төсөв маань 2022 оны 9 сарын 28-нд өргөн баригдсан тийм, одоо үйлдвэрчний эвлэлээс яригдаж байгаа асуудлууд, одоо яригдаж байгаа асуудлууд, цаашдаа ч ер нь энэ 3 талт хэлэлцээр уулзалтууд бол үргэлжлээд л явна. 
23 оны төсөв дээр нийт төсвийн байгууллагуудын хувьд урсгал зардал, түүн дотроо цалин болон түүнтэй холбогдох нэмэгдэх боломжууд энэ төсвийн шинэчлэлийн хүрээнд багц байдлаар шийдэгдээд явж байгаа. Бид цалин нэмэгдэнэ гэдэг энэ хуучин ойлголтоос салах цаг нь болчихсон байгаа юм. Өөрөөр хэлбэл, төсвийн байгууллагууд, төрийн албан хаагч нар гүйцэтгэлээрээ гүйцэтгэлийнхээ үр дүн … /минут дуусав/

Г.Тэмүүлэн: Минутыг нь нэмж өгье, Жавхлан сайдад.

Б.Жавхлан: Санхүүжилт, урамшуулал аваад явдаг энэ тогтолцоо руугаа бид салбар салбараараа шилжээд явж байгаа. Өнгөрсөн онд бид боловсролын салбарыг эхлүүлсэн, эрүүл мэндийн салбарыг эхлүүлсэн, энэ жил боловсролын салбарыг, ирэх жилд үлдсэн бүхий л төрийн байгууллагууд энэ тогтолцоо руугаа шилжих юм байгаа юм. Тэгэхээр одоо жишээ нь эрүүл мэндийн байгууллага цалингийн асуудал бол харьцангуй намжсан, өөрөөр хэлбэл энэ систем шинэчлэл маань үр дүнгээ өгч байна гэсэн үг. Яг төрийн албан хаагч нар төрийн үйлчилгээг олон нийтэд, ард иргэдэд үзүүлж байгаа тэр хэсэг дээр яг гүйцэтгэлээрээ хэн илүү сайн чанартай, хүртээмжтэй төрийн үйлчилгээг үзүүлж чадна, тэр үнэлэмжээрээ өртгөөрөө цалин урамшууллаа тооцоод аваад явдаг энэ тогтолцоо руугаа бид ирэх жилээс бүрэн шилжиж дуусах юм байгаа юм. Энэ дотор бол цалингийн асуудал ингээд шийдэгдээд явж байгаа учраас энэ бидний төсвийн шинэчлэлийн реформ энэ шинэ систем рүүгээ шилжиж байгаа энэ зүйлүүдийг илүү сайн олон нийтэд ойлгуулах, үйлдвэрчний эвлэлтэй ч гэсэн энэ талаар их сайн ойлголцох, үүнийг мөн үйлдвэрчний байгууллага маань бас дэмжээд төрийн албан хаагч нарт үүнийг ойлгуулаад ингээд явах тал дээр бол хамтарч ажиллах байх гэж ингэж итгэж байгаа.

Г.Тэмүүлэн: Би бас Ганбаатар гишүүнд нэмээд зүгээр мэдээлэл хэлэхэд бид нарын хувьд бол яах вэ, Үйлдвэрчний эвлэлийн байгууллага болоод холбоодын төлөөллүүдтэй бол уулзсан, тодорхой саналуудыг нь бол сонссон. Ер нь энэ 3 талт хэлцэл болоод зөвшилцлийн асуудал хуулийнхаа хүрээнд хийгдэх ёстой, тэр дундаа төсөв өргөн баригдахаас өмнө бол хийгдэх ёстой асуудлууд байгаа. Бид нарын хувьд тухайн тэр уулзалтаас гарсан бас нэг үр дүн бол энэ төрийн үйлчилгээний байгууллагууд өөрөө өөрсдөдөө орлого олоод түүнийгээ захиран зарцуулах эрхийг нь бол нээж өгөх ёстой юм байна гэдэг энэ концепцыг бол зарчмыг баримтлаад төсвийн ажлын хэсгээс тодорхой саналуудыг гаргаж, төрийн үйлчилгээний байгууллагууд дээр, тэр дундаа энэ мэргэжлийн боловсрол болоод их, дээд сургуулиуд, соёл урлаг, шинжлэх ухаан, энэ хөдөлмөр эрхлэлт хэмээх энэ тодорхой үйлчилгээний байгууллагууд бол өөрсдөө орлого олж түүгээрээ захиран зарцуулах, хэрэв үр ашиггүй зардал бууруулж чадсан бол түүгээрээ цалин хөлсөө нэмэх нийгмийн баталгааг зах зээлийнхээ өрсөлдөхүйц хэмжээнд бол нэмэгдүүлэх ч гэдэг юм уу энэ эрхүүдийг нь бол нээж өгч байгаа юм. Тэгэхээр ямар ч бай бид нарын хүрээнд боломжийнхоо хэрээр энэ хэмжээнд бол зохицуулалтыг бол хийж өгсөн гэдэг зүйлийг бол танд бас нэмж тодотгож хэлэх байна. 
Ганбаатар гишүүн дахиад тодотгоё. 

С.Ганбаатар: Би санал нэг байна. Зүгээр хамгийн гол юм нь Хөдөлмөрийн хууль дээр энэ төрийн албан хаагч нарт энэ сайд нараас ЗГ-аас цалин гуйж байгаа биш, мөнгө гуйж байгаа биш, хамтарч бий болгосон баялагтаа яаж шударгаар хуваарилалтад оролцох вэ гэдгээ хамтарч ярилцъя, саяын бүтээмж байна уу, янз бүрийн зүйлүүдээ 34.1.2 дээр тэр тэр бид нар зүгээр л ингэж ингэж харж үзнэ биш, тэдэнтэй зөвшилцөж ойлголцож ярьсан байх ёстой, баялгийнхаа хуваарилалтад шударгаар оролцъё гэдэг л зарчмаа би ярьж байгаа юм шүү. Тэгээд энэ Хөдөлмөрийн хуульд 34.1.2 гээд заачихсан. Тэгэхээр хэлэлцэж ярьсан бол хамаа алга, хамгийн гол нь энэ гоё юмнуудаа хэлэлцэж ярьж, тэдэнтэй ойлголцсон байх нь хууль болчхоод байгаа юм.  
Тэгээд би гол хэлэх гээд байгаа зүйл гэвэл яг боловсролын салбар дээр бүтээмж бол эрүүл мэндийн салбар дээр бүтээмж их ярьдаг болчихсон, сүүлийн үед энэ маш урт хугацааны асуудал шүү. Тэдэнтэй ойлголцож ярьсан байх ёстой гэдэг санал … /минут дуусав/

Г.Тэмүүлэн: Ойлголоо, санал гэж ойлголоо. Баярлалаа. Ганбаатар гишүүнд. 

Гишүүд асуулт асууж, хариулт авч дууслаа.

Ингээд Монгол Улсын 2023 оны төсвийн төслийн 2 дахь хэлэлцүүлгээр олонхын дэмжлэг авсан саналуудтай холбоотойгоор төсвийн тооцоолол өөрчлөгдсөн тул ажлын хэсгээс зарчмын зөрүүтэй саналын томьёолол бэлтгэсэн байгаа. 
Ингээд ажлын хэсгээс бэлтгэсэн зарчмын зөрүүтэй саналын томьёоллоор санал хураалтыг явуулъя.

Хуулийн төслийн 1 дүгээр зүйл дээр ажлын хэсгээс гаргасан зарчмын зөрүүтэй 6 саналаар санал хураана.

Та бүхэнд нэгийг нь танилцуулъя. 

Төслийн 1 дүгээр зүйлд заасан эдийн засгийн үндсэн үзүүлэлтэд тусгагдсан Нэгдсэн төсвийн тэнцвэржүүлсэн орлогын хэмжээ 2023 онд “18,921.9 тэрбум төгрөг”, 2024 онд “20,797.4 тэрбум төгрөг”,  2025 онд “21,859.9 тэрбум төгрөг” гэснийг 2023 онд “19,049.6 тэрбум төгрөг”, 2024 онд “19,822.4 тэрбум төгрөг”, 2025 онд “21,314.7 тэрбум төгрөг” гэж, Дотоодын нийт бүтээгдэхүүнд эзлэх хувь 2023 онд “34.7”, 2024 онд “36.3”, 2025 онд “34.5” гэснийг 2023 онд “34.9”, 2024 онд “34.6”, 2025 онд “33.6” гэж өөрчлөх. Санал гаргасан Тэмүүлэн, Адьшаа, Анандбазар, Баделхан, Батжаргал, Батлут, Баттөмөр, Батшугар, Бат-Эрдэнэ, Ганболд, Ганбаатар, Ганибал, Ганхуяг, Даваасүрэн, Жаргалмаа, Идэрбат, Мөнхбат, Мөнхцэцэг, Оюунчимэг, Сандаг-Очир, Сарангэрэл, Саранчимэг, Сэргэлэн, Туваан, Ундрам, Цогтбаатар, Цогтгэрэл, Цэрэнпунцаг, Чинзориг, Чинбүрэн, Б.Энх-Амгалан, Энхтүвшин Цаашид ажлын хэсэг гэх. Санал хураалт.

Санал хураалт 75 хувиар дэмжигдлээ. Нийт 16 гишүүн оролцож, 12 гишүүн дэмжлээ.

2 дахь нь, Нэгдсэн төсвийн нийт зарлагын дээд хэмжээ 2024 онд “22,401.7 тэрбум төгрөг”, 2025 онд “23,128.8 тэрбум төгрөг” гэснийг, 2024 онд “21,426.8 тэрбум төгрөг” 2025 онд “22,583.6 тэрбум төгрөг” гэж, Дотоодын нийт бүтээгдэхүүнд эзлэх хувь 2024 онд “39.1”, 2025 онд “36.5” гэснийг, 2024 онд 37.4”, 2025 онд “35.6” гэж өөрчлөх. Санал гаргасан ажлын хэсэг, санал хураалт.

Санал хураалт 62,5 хувиар дэмжигдлээ. 
3. Нэгдсэн төсвийн нийт зарлагын өсөлтийн хэмжээ 2024 онд “1,926.4 тэрбум төгрөг”, 2025 онд “727.1 тэрбум төгрөг” гэснийг, 2024 онд “951.5 тэрбум төгрөг”, 2025 онд “1,156.9 тэрбум төгрөг” гэж, Дотоодын нийт бүтээгдэхүүнд эзлэх хувь 2024 онд “3.4”, 2025 онд “1.1” гэснийг 2024 онд “1.7”, 2025 онд “1.8” гэж өөрчлөх. Санал гаргасан ажлын хэсэг, санал хураалт.

Санал хураалт 70,6 хувиар дэмжигдлээ.

 4. Нэгдсэн төсвийн тэнцвэржүүлсэн тэнцэл 2023 онд “-1,553.4 тэрбум төгрөг” гэснийг “-1,425.7 тэрбум төгрөг” гэж, Дотоодын нийт бүтээгдэхүүнд эзлэх хувь 2023 онд “-2.8” гэснийг “-2.6” гэж өөрчлөх. Санал гаргасан ажлын хэсэг, санал хураалт.

Санал хураалт 64,7 хувиар дэмжигдлээ. 
5. Нэгдсэн төсвийн хөрөнгийн зардлын хэмжээ 2023 онд “5,347.3 тэрбум төгрөг” гэснийг “5,359.7 тэрбум төгрөг” гэж өөрчлөх. Санал гаргасан ажлын хэсэг, санал хураалт.

Санал хураалт 70,6 хувиар дэмжигдлээ. 
6. Нийгмийн халамжийн тухай хуульд заасны дагуу төсвөөс санхүүжүүлэх зардлын нийт хэмжээ 2023 онд “1,999.0 тэрбум төгрөг” гэснийг “1,961.2 тэрбум төгрөг” гэж, Дотоодын нийт бүтээгдэхүүнд эзлэх хувь 2023 онд “3.7” гэснийг “3.6” гэж өөрчлөх. Санал гаргасан ажлын хэсэг, санал хураалт.

Санал хураалт 64,7 хувиар дэмжигдлээ. 
Ингээд хуулийн төслийг эцсийн хэлэлцүүлэгт бэлтгэсэн талаарх Байнгын хорооноос гарах танилцуулгыг УИХ-ын гишүүн Өнөрболор гишүүн нэгдсэн хуралдаанд танилцуулах уу, тэгье. Өнөрболор гишүүн танилцуулна.

Ингээд хуулийн төслийн эцсийн хэлэлцүүлгийг хэлэлцэж дууслаа.

Дараагийн асуудалд орцгооё.

2. Монгол Улсын 2023 оны төсвийн тухай хуулийн төслийн хамт өргөн мэдүүлсэн хууль, тогтоолын төслийн эцсийн хэлэлцүүлгийг хэлэлцэж эхэлье.

Ажлын хэсгийн бүрэлдэхүүн түрүүн танилцуулснаар.

Нэгдсэн хуралдаанаар нийт 99 хууль, Монгол УИХ-ын 6 тогтоолын төслийн анхны хэлэлцүүлгийг хийх үед олонхын дэмжлэг авсан зарчмын зөрүүтэй саналыг хууль, тогтоолын төслүүдэд нэмж тусгасан төслүүдийг эцсийн хэлэлцүүлэгт бэлтгэсэн хувилбарыг бэлтгэн та бүхэнд тараасан болно. 
Ингээд эцсийн хуулбарын төслүүдтэй холбогдуулан асуулт асуух гишүүд байна уу, алга байна.
Асуулт асууя. Баделхан гишүүн байна, тийм байна. Баделхан гишүүн асуулт асууя.

Х.Баделхан: Энэ төсвийн тухай хуульд холбоотой гарах тогтоолын төсөлтэй холбоотой санал байна л даа. Бид Раднаасэд гишүүн бид нар нийлээд нэг хориод гишүүн энэ онгоцны тийзийн асуудалтай холбоотой асуудал тавьсан, тийм. Тэр ямар хэмжээгээр яаж орсон юм бол? Яах вэ, нөгөө тухайлсан асуудлаар бол санал хураалтын дэмжлэг аваагүй л дээ. Гэхдээ бол ер нь яг тулгамдсан асуудал, шийдэх ёстой асуудал болоод байгаа. Ялангуяа энэ алслагдсан аймгуудад бол ер нь онгоцонд хүн суухгүй байгаа, онгоц хоосон очоод хоосон ирж байгаа. Иргэдэд бол маш их дарамт болж байгаа.

Нөгөө талаар бол тэр онгоц чинь онгоц бол орлогогүй болоод байгаа. Аэро компаниуд дампуурч байгаа, нөгөө талаар бол энэ шинээр баригдсан тэр онгоцны буудал чинь бас ер нь Аэро компаниудаас татаас аваад амьдарч байгаа шүү дээ. Энэ талаар бас ер нь бас энэ цаашдаа төр анхаарахгүй бол болохгүй. Энэ тогтоолын төсөл дээр нэг тухайлсан саналд оруулж өгнө үү гэсэн заалт байна. Асуулт байна.

Г.Тэмүүлэн: Энэ орон нутгийн нисэхтэй холбоотой энэ асуудлууд дээр бол бас Раднаасэд гишүүн санал гаргасан. Энэ бол зарчмын зөрүүтэй санал гаргаад Байнгын хороон дээр унасан байсан. Чуулган дээр босож ирсэн. Тэгэхээр энэ бол Раднаасэд гишүүний томьёоллоор орсон бол байгаа. Та тэгээд томьёоллыг нь хэлэлцэх үед нь нягтлаад үзээд яваарай л гэж хэлэх байна.

Нэгдсэн хуралдаанаар энэ хуулийн төслийн анхны хэлэлцүүлгийг хийх үед энэ Ашигт малтмалын тухай хуульд нэмэлт, өөрчлөлт оруулах тухай хуулийн төслийн холбогдох зүйл хэсэг заалттай уялдуулахаар хуралдаан даргалагчаас чиглэл өгсөн байгаа. УИХ-ын чуулганы хуралдааны дэгийн тухай хуулийн 42.2.1-д заасны дагуу энэ асуудлаар бол ажлын хэсгээс зарчмын зөрүүтэй саналын томьёоллыг бол бэлтгэсэн байгаа. Би та бүхэнд энэ саналын томьёоллыг уншиж танилцуулъя. 
1. Төслийн 4 дүгээр зүйлээс “47 дугаар зүйлийн 47.9 дэх хэсэг,” гэснийг хасаж, хуулийн төслийн 3 дугаар зүйлд доор дурдсан агуулгатай хэсэг нэмэх:

“2/47 дугаар зүйлийн 47.9 дэх хэсэг гээд
“47.9.Хайгуулын тусгай зөвшөөрөл эзэмшигч нь хайгуулын ажлын явцад туршилтын журмаар олборлосон ашигт малтмалын төрөл, тоо, хэмжээг Геологи, уул уурхайн асуудал хариуцсан төрийн захиргааны байгууллагад бүртгүүлсний үндсэн дээр худалдан борлуулж болох бөгөөд бүртгүүлсэн мэдээллийг татварын байгууллагад тухай бүр бүртгүүлнэ. Хайгуулын ажлын технологийн явцад туршилтын журмаар олборлох ашигт малтмалын дээд хязгаарыг төрлөөс нь хамааруулж журмаар зохицуулна. Энэ тохиолдолд ашигт малтмалын нөөц ашигласны төлбөрийг ашиглалтын тусгай зөвшөөрөл эзэмшигчтэй нэгэн адил төлж, тайлагнана.””  гэсэн энэ саналыг оруулж ирж байна. Санал хураалт. 
Санал хураалт 58,8 хувиар дэмжигдлээ.

Гүйцэтгэх засаглал дахь Хяналтын тухай, Хүн худалдаалахтай тэмцэх тухай хуульд өөрчлөлт оруулах тухай хуулийн төслүүд болон Тогтоолын хавсралтад нэмэлт, өөрчлөлт оруулах тухай, Монгол Улсын 2023 оны төсвийн тухай хууль батлагдсантай холбогдуулан авах зарим арга хэмжээний тухай Монгол УИХ-ын тогтоолын төслийн талаарх зарчмын зөрүүтэй саналаар санал хурааж дэмжигдсэн боловч уг саналаар дахин санал хураалгах шаардлагатай талаар хуралдаан даргалагчаас чиглэл өгсөн тул Монгол УИХ-ын чуулганы хуралдааны дэгийн тухай хуулийн 42.2.3-т заасны дагуу ажлын хэсгээс зарчмын зөрүүтэй саналын томьёолол бэлтгэсэн.

Байнгын хорооны хуралдаанд оролцсон гишүүдийн гуравны хоёроос доошгүй нь дахин санал хураалгах шаардлагатай гэж үзсэн тохиолдолд ажлын хэсгээс бэлтгэсэн саналаар санал хураалт явуулна. 
Ингээд ажлын хэсгээс бэлтгэсэн зарчмын зөрүүтэй саналаар санал хураалт явуулъя. 
Ажлын хэсгээс гарсан зарчим зөрлөө 6 саналаар санал хураана.

 2. Гүйцэтгэх засаглал дахь хяналтын тухай хуулийн төслийн талаар нэг төсөл байж байгаа, ойлгосон. Тэгэхээр саяын Их Хурлын даргаас чиглэл болгосны дагуу энэ 42.2.3-т заасны дагуу ажлын хэсгээс зарчмын зөрүүтэй саналын томьёолол бэлтгэсэн гээд ингээд гуравны хоёроос доошгүй нь дахин санал хураалгах шаардлагатай гэж үзсэн тохиолдолд ажлын хэсгээс бэлтгэсэн талаар санал хураалт явуулах юм байна.

Тэгэхээр гуравны хоёроос доошгүй гишүүд санал хураалт дэмжиж байж дараагийн 6 асуудлаар бол зарчмын зөрүүтэй санал хураалтаа явуулах юм байна шүү. Тэгэхээр гишүүдэд энэ Их Хурлын даргаас чиглэл болгосон асуудлаар дахин санал хураалгах шаардлагатай гэсэн томьёоллоор санал хураалтыг явуулъя.

Санал хураалт, гишүүд анхааралтай байгаарай, гуравны хоёроор. Одонтуяа гишүүн ширээндээ суугаарай.

70,6 хувиар дэмжигдлээ. 

Ингээд энэ санал дэмжигдсэн тул ажлын хэсгээс гарсан зарчмын зөрүүтэй 6 саналаар санал хураах нь байна.

2. Гүйцэтгэх засаглал, хяналтын тухай хуу хуулийн төслийн талаар гээд 
1. Төслийн 16 дугаар зүйлд доор дурдсан агуулгатай хэсэг нэмэх:

  
“1/16 дугаар зүйлийн 16.7 дахь хэсэг:

 
16.7.Засгийн газрын хяналт хэрэгжүүлэх газрын дүрэм, бүтэц, орон тооны хязгаарыг Засгийн газар батална.”. Санал гаргасан ажлын хэсэг, санал хураалт.

68,8 хувиар дэмжигдлээ.

3. Хүн худалдаалахтай тэмцэх тухай хуульд өөрчлөлт оруулах тухай хуулийн төслийн талаар

1. Төслийн 1 дүгээр зүйлийн 5 дугаар зүйлийн 5.9 дэх хэсгийн “хариуцсан төрийн захиргааны” гэснийг “эрхэлсэн төрийн захиргааны төв” гэж өөрчлөх. Санал гаргасан ажлын хэсэг, санал хураалт.

81,2 хувиар дэмжигдлээ.

5. “Монгол Улсын 2023 оны төсвийн тухай хууль батлагдсантай холбогдуулан авах зарим арга хэмжээний тухай” Монгол УИХ-ын тогтоолын төслийн талаар  

1. Төслийн 2 дахь заалтын 9 дэх дэд заалтыг дор дурдсанаар өөрчлөн найруулах, төрийн өмчит болон төрийн өмчийн оролцоотой хуулийн этгээдийн ашигт малтмал олборлох, боловсруулах, тээвэрлэх зэрэг бүх шатанд хамаарах байж байгаарай. 
4. “тогтоолын хавсралтад нэмэлт, өөрчлөлт оруулах тухай” Монгол УИХ-ын тогтоолын төслийн талаар гээд 
Төслийн 1 дэх заалтын ““Монгол Улсын сайд, Засгийн газрын Хэрэг эрхлэх газрын даргын эрхлэх асуудлын хүрээний “Засгийн газрын тохируулагч агентлаг” гэсэн хэсэгт “6.Засгийн газрын хяналт хэрэгжүүлэх газар” гэж,” гэснийг хасах. Санал гаргасан ажлын хэсэг, санал хураалт.

Санал хураалт 68,8 хувиар дэмжигдлээ.

5. “Монгол Улсын 2023 оны төсвийн тухай хууль батлагдсантай холбогдуулан авах зарим арга хэмжээний тухай” Монгол УИХ-ын тогтоолын төслийн талаар 
Төслийн 2 дахь заалтын 9 дэх дэд заалтыг доор дурдсанаар өөрчлөн найруулах:

“9/Төрийн өмчит болон төрийн өмчийн оролцоотой хуулийн этгээдийн нэгдсэн цахим бүртгэл, мэдээллийн системийг бий болгох, ашигт малтмал олборлох, боловсруулах, тээвэрлэх зэрэг бүх үе шатанд хамаарах гэрээг татварын нэгдсэн системд бүртгүүлж, экспортод гаргах, нууцын зэрэглэлд хамаарах худалдах, худалдан авах гэрээг Улсын Их Хуралд танилцуулах;”. Санал хураалт.

Санал хураалт 75 хувиар дэмжигдлээ. 
2. Төслийн 2 дахь заалтад доор дурдсан агуулгатай 10 дахь дэд заалт нэмэх:

“10/Төрийн өмчит болон төрийн өмчийн оролцоотой хуулийн этгээдийн төрийн эзэмшлийн хувьцааны багцыг хэсэгчлэн болон бүхэлд нь Монголын хөрөнгийн биржээр арилжаалж, олон нийтэд нээлттэй хувьцаат компани болгон өөрчлөх, хувийн хэвшлийн зонхилох байр суурийг нэмэгдүүлэхэд чиглэсэн цогц судалгаа хийж, бодлого боловсруулах;”. Санал гаргасан ажлын хэсэг, санал хураалт.

68,8 хувиар дэмжигдлээ.

3. Төслийн 2 дахь заалтын 12 дахь дэд заалтыг доор дурдсанаар өөрчлөн найруулах:

 “12/Холбогдох хууль тогтоомжид нийцүүлэн тухайн аймгийн байнгын оршин суугч иргэдэд орон нутгийн нислэгийн тийзийн үнийн хөнгөлөлт үзүүлэх.”. Санал гаргасан ажлын хэсэг, санал хураалт.

68,8 хувиар дэмжигдлээ. 
Түрүүн ашигт малтмалын тухай хуульд нэмэлт, өөрчлөлт оруулах тухай хуулийн төслийн талаар энэ 2/47 дугаар зүйлийн 47.9 дэх хэсэг дээр санал хураалт явуулсан. Энэ дээр тодруулж тодотгох найруулгын шинжтэй зүйл нь хэн энэ журмыг боловсруулах асуудлууд бол байгаа. Энэ бол ЗГ-аас боловсруулахаар тусгах ийм найруулгын юуг бас аваарай гэдгийг бол ажлын хэсэгт хэлэх байна, чиглэл өгч байна. 
Зарчмын зөрүүтэй 6 саналаар санал хураалт явуулж дууслаа.

Ингээд хууль, тогтоолын төслүүдийг эцсийн хэлэлцүүлэгт бэлтгэсэн талаарх Байнгын хорооноос гарах танилцуулгыг УИХ-ын гишүүн Сандаг-Очир гишүүн нэгдсэн хуралдаанд танилцуулна.

Ингээд хууль, тогтоолын төслүүдийн эцсийн хэлэлцүүлгийг хэлэлцэж дууслаа. 

Дараагийн асуудалд орцгооё.

3. Монгол Улсын 2023 оны төсвийн тухай, Нийгмийн даатгалын сангийн 2023 оны төсвийн тухай, ЭМД-ын сангийн 2023 оны төсвийн тухай хуулийн төслийн 3 дахь хэлэлцүүлгийг хэлэлцэж эхэлье.

Ажлын хэсгийн бүрэлдэхүүн түрүүн танилцуулснаар.

Ингээд нэгдсэн хуралдааны 2 дахь хэлэлцүүлгээр олонхын дэмжлэг авсан саналыг төсвийн төсөлд нэмж тусган, эцсийн хувилбарыг танилцуулгын хамтаар бэлтгэн та бүхэнд тараасан болно. Ингээд эцсийн хувилбарын төсөл болон танилцуулгатай холбогдуулан асуулт асуух гишүүд байна уу, алга байна.

Баделхан гишүүн.

Х.Баделхан: Баярлалаа, энэ барилгын компаниуд бол ер нь асуудал тавиад байгаа шүү дээ. Ер нь барилгын компаниудын байдал бол үнэндээ их хүндэрсэн, сүүлийн 2 жил бол хийсэн ажлын гүйцэтгэл авч чадаагүй, санхүүжилтээ авч чадаагүй, тэр гүйцэтгэлийн баталгаа банкнаас авсан гүйцэтгэлийн баталгаа дээр бол бас мөнгө төлж байгаа, тэгээд энэ асуудлыг ер нь чухам яаж шийдэж байгаа юм бол? Тэр чинь нөгөө үнийн өсөлтийг нь олго гэж магадлалаар хийлгэсэн боловч тэр нь баталгаажаагүй учраас санхүүжилт авч чадахгүй байгаа. Үнийн төсвийн магадланг бол ингээд Их Хурлаар бид нар баталгаажуулж байгаа. Тэр нь баталгаажаагүй учраас эд нар ажил хийхгүй байгаа. Энэ оны хөрөнгө оруулалтын төсөв дээр бол нэлээн их хэмжээний хэмнэлт гарсан байгаа гэж бодож байгаа, би. Тэгэхээр эдний нөгөө яриад байгаа тэр үнийн өсөлтийг бол энэ ондоо багтааж олгох боломж байна уу гэсэн асуулт байна. Боломж байвал эдний барилгын компаниудыг дэмжээд, ер нь санхүүгийн маш их хүнд байдалд орсон байгаа, их олон компани дампуурч байгаа, ажилчид нь цалин авч чадахгүй байгаа. Тийм учраас энэ зөрүүг нь энэ ондоо багтаад олчих боломж байна уу гэсэн асуулт байна.

Г.Тэмүүлэн: Сангийн яамнаас хариулах уу. Жавхаа сайд хариулах уу, тэгье. Жавхлан сайдын микрофоныг өгье.

Б.Жавхлан: Баделхан гишүүний асуултад тодруулъя. Баделхан гишүүн ээ, ингэсэн байгаа шүү, хэдүүлээ өнөө 5 сард төрийн хэмнэлтийн тухай хууль батлагдсан. Түүгээр нэг гол орсон том өөрчлөлт нь тухайн жилдээ хөрөнгө оруулалтууд хэрвээ гүйцэтгэл нь дутуу гардаг ч юм уу, эсвэл хэмнэлт гэсэн үг шүү дээ, тэр хэмнэлтийг өөр зүйлд ашиглахгүй, шууд хэмнэлтээр нь үлдээгээд тэнцэлдээ одоо, тэнцэл сайжрахад тэр чинь зарцуулагдана гэсэн үг, ийм хуультай болчихсон байгаа. Тэгэхээр ер нь бол 23 оны төсөв дээр бид ЗГ-аас оруулж ирсэн үнийн өсөлт байгаа, сая ажлын хэсэг дээрээс бас үндсэндээ бараг 190 тийм ээ, 190-ээд тэрбум төгрөгийн үнийн өсөлт нэмэгдэж орж ирж байгаа юм байна лээ, тийм. Тэгэхээр 23 онд 24 онд энэ 21, 22 онд гарсан үнийн өсөлт, нэмэгдлүүд бол маш сайн орж байгаа гэж үзэх хэрэгтэй. Яг энэ жилийнх дээр бол гүйцэтгэх дээр бид төрийн хэмнэлтийн хуулийг барихаас өөр арга байхгүй.

Г.Тэмүүлэн: Гишүүд асуулт асууж, хариулт авч дууслаа.

Монгол УИХ-ын чуулганы хуралдааны дэгийн тухай хуулийн 71.1-д заасны дагуу хөрөнгө оруулалтын төсөл арга хэмжээний төсөвт өртдөг санхүүжих өөрчлөхгүй, агуулга, зарчмыг алдагдуулахгүйгээр арга хэмжээний нэр, хүчин чадал, байршилтай холбоотой залруулга хийх саналтай гишүүн байна уу.

Зарчмын зөрүүтэй санал гарвал санал хураалтыг явуулна.

Мөнхбаатар гишүүн зарчмын зөрүүтэй санал гаргана, микрофоныг өгье.

Л.Мөнхбаатар: Баярлалаа, гишүүдийнхээ амрыг эрье. Хууль зүй, дотоод хэргийн сайдын урсгал зардлын тодорхой өөрчлөлт оруулах ийм санал гаргаж байгаа. Энэ зарчмын зөрүүтэй санал гаргаж байгаа юм. Энэ болохоороо хөрөнгө оруулалтын 7.5.2.1-д тусгагдсан Хууль зүй, дотоод хэргийн салбарын их засвар гэсний дараа тоног төхөөрөмж гэсэн үг нэмье гэж байгаа юм. Үүнийхээ энэ саналаа бас би тайлбарлаад хэлчихье.

Энэ ямар агуулгатай зүйл нэмэх гэж байна вэ гэхээр Монгол Улсын хувьд цахим паспорт буюу и-паспортгүй улс орон байгаа. Дэлхийн ихэнх орон цахим паспорттой болчихсон, энэ цахим паспорттай болсноор ямар боломжууд нээгдэж байна вэ гэхээр улсын хилээр нэвтрэх, орох, гарах энэ гарц энэ цахим буюу e-gate ашиглаад нэвтрэх, хурдан нэвтрэх ийм боломжтой болж байгаа юм, ийм боломжтой болж байгаа юм. Ингээд энэ манай улсын иргэд улсынхаа хилээр болон бусад улсад нэвтрэхэд ч цахим паспорттай бол e-gate-ээр маш хурдан буюу 15 секунд хүртэлх богино хугацаанд нэвтрэх ийм боломжтой болох юм. Бусад улсын иргэд маань ч гэсэн манай улсын хилийг нэвтрэхэд ийм богино хугацаанд нэвтрэх ийм боломж бүрдэнэ. Үүнтэй холбогдуулаад гадаад паспортоо энэ чиптэй буюу цахим болгох бэлтгэл ажлууд хангагдсан, улсын бүртгэлийн байгууллага дээр гадаад паспорт энэ чиптэй цахим паспортыг хэвлэх үйлдвэр нь бол ороод ирчихсэн бэлэн болчихсон байгаа юм. Одоо юу шаардлагатай байна вэ гэхээр ерөөсөө программ хангамжууд нь шаардлагатай, олон улсын иргэний нисэхийн байгууллагуудаас тавьсан энэ шаардлагын дагуу стандартын ийм лицензтэй цогц программ хангамжуудыг худалдан авч хийгээд л энэ үйлдвэр маань ашиглалтад орж, Монгол Улсын иргэд цахим паспорттай болох ийм боломжийн нөхцөл бүрдэх юм.  
Ийм учраас ийм 3 төрлийн ийм цогц арга хэмжээтэй бүхий цахим паспортоо бий болгоход шаардлагатай лицензтэй программ хангамжуудыг авах ийм шаардлага байгаа. Гэхдээ энэ асуудал бол уул нь шинээр хөрөнгө оруулалт гэхээсээ илүү урсгал зардал дотроо, сайдын багц дотроо зохицуулалт хийж байгаа учраас энэ тоног төхөөрөмж гэсэн үг нэмэхэд л энэ асуудлыг шийднэ. Ингэснээр бол ирэх оноос эхлээд Монгол Улс маань иргэд маань чиптэй буюу цахим паспорттой болох ийм боломж нөхцөл бүрдэх юм. 
Ийм учраас гишүүд үүнийг энэ саналыг бас дэмжиж өгөөрэй гэж хүсье. 

Г.Тэмүүлэн: Энэ Их Хурлын дэгийн тухай хуульд заасны дагуу 71.1 дээр нь ерөөсөө нэр хүчин чадал, байршилтай холбоотой залруулга хийх л ийм санал бол байж болох юм байна. Тэгэхээр энэ дээр нэгдүгээрт Сангийн яамнаас яг саяын 71.1-д заасны дагуу залруулга хийх энэ санал мөн байна уу, үгүй юу гэдэг дээр бас нь хариулт өгөөч.

Хууль зүйн яамны төрийн нарийн энд байгаа учраас та бас Хууль зүйн яам дотроо зохицуулалт хийж байгаа юм байна. Тэгээд дээрээс нь ХЗБХ-ноос энэ саналыг гаргаж байна. Тэгэхээр та бүхэн дотроо бас яг үүнийгээ зөвшөөрч байгаа юм уу, Хууль зүй, дотоод хэргийн салбарын их засвар гэдгийнх нь ард тоног төхөөрөмж гэж улсын хэмжээнд нэмэх гээд байгаа юм байна. 7.5.2.1 гэсэн байгаад байгаа юм.

Санжаа дарга эхлээд тайлбар өгөх үү. Болох 71.1-д заасныхаа дагуу саяын санал залруулах хийх саналд орох эсэх 71.1-д заасны дагуу.

Сангийн яамны Хөрөнгө оруулалтын хэлтсийн дарга Дэлгэржаргал. Их засвар гэдэг дээр бид нар тоног төхөөрөмж байх юм бол санхүүжилт дээр эдийн засгийн ангилалд зөрөх учраас санхүүжилт гарах боломжгүй болчихно. Их засвар гэдэг ажил их засвар учраас тоног төхөөрөмж болохгүй.

Г.Тэмүүлэн: Ойлголоо. Тэгэхээр нь 71.1-д заасны дагуу залруулах хийх санал бол биш байна гэсэн хариултыг бас Сангийн яамнаас өгч байна. Яах вэ, санал хураалт явна, тэгэхдээ чуулган руу л орохгүй гэсэн үг шүү дээ, тийм ээ. 

Санал хураалт.

 Энэ санал дэмжигдсэнгүй. Өөр саналтай гишүүн байна уу. Мөнхбаатар гишүүн.

Л.Мөнхбаатар:  1 санал гаргая. Төслийн 21.1.21-д усан бассейн бүхий спорт цогцолборын барилга Дорнод Хэрлэн гэснийг усан бассейн бүхий спорт цогцолборын барилга, зураг, төсөв, Дорнод, Хэрлэн гэж өөрчлөх гэсэн ийм санал гаргаж байна. Санал хураалт явуулж өгөхийг хүсье.

Г.Тэмүүлэн: Санжаа дарга дэгийн хуулиар та болох уу, үгүй юу гэж, сая энэ 71.1-д заасны дагуу ангилал солигдох хэсэг гээд тийм ээ, дахиад 1 уншаад танилцуулаадах даа.

Үүнийг аваад хар даа, та хэд, Сангийн яам.

Ж.Дэлгэржаргал: Усан бассейны барилга бол нөгөө гэрээ байгуулаад санхүүжилтүүд гараад явж байгаа, яг барилгын үндсэн гэрээн дотор зураг, төсвийн зардал бас тухайн гарч байдаг учраас заавал тусгайлан тэгж зураг төсөл гэж нэмэх шаардлагагүй болов уу л гэж бодож байна. Бас мөн эдийн засгийн ангилал яригдана. Заавал тэгж нэмэх шаардлагагүй байдаг, тухайн барилгынх нь өртөг дотор зураг, төсвийн зардал өөрөө орчихсон явж байдаг учраас тэгэх шаардлагагүй л гэж бодож байна. Гэрээн дотроо ороод явдаг зургийн үнэ нь.

Г.Тэмүүлэн: Энэ бол ийм юм байна шүү. 19.1.21 буюу усан бассейн бүхий спорт цогцолборын барилга гэчихсэн. Тэгээд энэ чинь өөрөө барилга байгууламж гэдэг ангилал дотроо ард нь нэмэх гээд байгаа гишүүний гаргаж байгаа санал бол таслал, ТЭЗҮ гэж нэмэх гээд байна шүү дээ. Тэгэхээр нөгөө барилга дотроо ТЭЗҮ-ийнхээ зургийг санхүүжилтийг нь багтаая л гэсэн санаа хэлээд байх шиг байна. Тэгэхээр энэ маань ангилал дотроо болох уу, эсвэл ТЭЗҮ гэдэг тусдаа ангиллыг ард нь гаргах ёстой юм уу, үгүй юм уу гэдэг асуудал.

7 дугаар микрофон. 

Ж.Дэлгэржаргал: Хөрөнгө оруулалтын зардлын хувьд бол ТЭЗҮ зураг төсөв гэдэг ангилал нь тусдаа ангилал болоод явдаг. Яг усан бассейны хувьд бол нэгэнт ингээд зураг нь хийгдээд гэрээ хийгдээд явж байгаа учраас тухайн барилгын гэрээн дотор нь зураг төсөвт ТЭЗҮ зардал нь орчихсон байдаг учраас тэгж нэмэх шаардлагагүй гэж үзэж байна. 
Г.Тэмүүлэн: Ойлголоо, шаардлагагүй гэж үзэж байгаа юм байна тийм ээ. Тийм угаасаа орчихсон байгаа юм байна.

Тэгэхээр шаардлагагүй гэж үзэж байгаа учраас санал хураалгах шаардлагагүй гэж үзэх нь байна шүү, тийм ээ. Ойлголоо.

Ингээд Монгол Улсын 2023 оны төсвийн тухай, Нийгмийн даатгалын сангийн 2023 оны төсвийн тухай, ЭМД-ын сангийн 2023 оны төсвийн тухай хуулийн төслүүдийг 3 дахь хэлэлцүүлэгт бэлтгэсэн талаарх Байнгын хорооноос гарах санал, дүгнэлтийг УИХ-ын гишүүн Сандаг-Очир гишүүн нэгдсэн хуралдаанд танилцуулах уу. 

Ойлголоо, би өрөө танилцуулъя.

 Ингээд Монгол Улсын 2023 оны төсвийн төслийн 3 дахь хэлэлцүүлгийг хэлэлцэж дууслаа.

Дараагийн асуудалд орцгооё.

4. Байнгын хорооноос боловсруулсан 4 хуулийн төслийг хэлэлцэж эхэлье.

 Нэгдсэн хуралдаанаар төсвийн төслийн 2 дахь хэлэлцүүлгийг хийх үед төсвийн тооцоололтой холбоотойгоор шаардлагатай бол холбогдох хуулийн төслийг боловсруулж, Байнгын хороо нэгдсэн хуралдаанаар хэлэлцүүлэх гэсэн зарчмын зөрүүтэй санал дэмжигдсэнтэй холбогдуулан Монгол УИХ-ын чуулганы хуралдааны дэгийн тухай хуулийн 40 дүгээр зүйлд заасны дагуу ажлын хэсгээс Төсвийн тухай хуульд нэмэлт, өөрчлөлт оруулах тухай, Хууль тогтоомжийн тухай хуульд нэмэлт, өөрчлөлт оруулах тухай, Монгол УИХ-ын хяналт, шалгалтын тухай хуульд нэмэлт, өөрчлөлт оруулах тухай, ТХШТХ-д нэмэлт, өөрчлөлт оруулах тухай хуулийг дагаж мөрдөх журмын тухай хуулийн төслүүдийг боловсруулж та бүхэнд хүргүүлсэн байгаа. 
Ингээд Төсвийн тухай хуульд нэмэлт, өөрчлөлт оруулах тухай хуулийн төсөлтэй холбогдуулан асуулт асууж, үг хэлэх гишүүд байна уу. 

Пүрэвдорж, Раднаасэд гишүүнээр тасаллаа. Пүрэвдорж гишүүн.

Б.Пүрэвдорж: Гишүүддээ өглөөний мэнд хүргэе. Тэгэхээр 2020 оноос эхлээд энэ бараа бүтээгдэхүүний үнэ эрчимтэй нэмэгдсэнээс болж тодорхой хэмжээний барилгын үнэд магадлангаар тодотгол орж байгаа. Тэгэхээр энэ МАН-ын бүлгийн дарга Тогтохсүрэнгээр ахлуулсан энэ тодорхой хэмжээний барилгын үнийн өсөлттэй холбоотой арга хэмжээнүүдийг авсан. Тэгэхээр 2020 оны 21 оны төсөв дээр суугдсан тодорхой хөрөнгө 22 он руу даваад буцаж татагдах гээд байсан учраас Сангийн яам болон МАН-ын бүлэг ярилцаж байгаад энэ хөрөнгийг бас тодорхой барьцаа дансанд үлдээх талаар шийдвэр гаргасан байна лээ. 
Тэгэхээр одоо энэ барьцаа дансанд байгаа мөнгөө өнөөдрийг хүртэл гүйцэтгэлийн зарим компаниуд нь гүйцэтгэж хийж чадахгүй, 22 оны төсөвт нь мөнгө нь байж байдаг, гүйцэтгэл хийж чадахгүй байгаа учраас энэ мөнгөө авч чадахгүй ийм нөхцөл байдалд байгаа. Тийм учраас энэ хөрөнгийг энэ барилгынх нь үнийн өсөлттэй холбоотойгоор тодорхой өгсөн тэр барилгын гүйцэтгэлд нь багтаагаад санхүүжилт хийгээд явах юм бол энэ компаниуд энэ барьцаанд байгаа хөрөнгөөрөө улсын төсвийн хөрөнгө оруулалттай барилга, байгууламжийг урагшлуулах ийм боломж нь гарч ирэх юм байна лээ. 
Тийм учраас энд би зүгээр горимын санал гаргаж байгаа. Протоколд бас тэмдэглүүлж байгаа. Өөрөөр хэлбэл, энэ Сангийн яам нь Барилгын хөгжлийн барилгын яам, Барилгын юуны яам гэдэг билээ. Барилга, хот байгуулалтын яам 2-т бас тодорхой хэмжээний үүрэг өгөөд энэ компаниудын санхүүгийн асуудлыг шийдвэрлэж өгөхгүй бол та нарын ингээд нэмэгдлээр хийж байгаа тэр зүйл чинь улам удаашраад хойшлоод, 24 онд нөгөө нэг сонгууль болох гэж байдаг барилгууд чинь нөгөө та бүхэн очиж тууз хайчилмаар байдаг, тийм ээ, тэгэхээр энд юм юмнууд чинь хойшлоод байх ийм магадлал байна шүү. Тийм учраас Ардын намынхан энэ дээр анхаараад тэр барьцаанд байгаа мөнгийг суллах талаар тэр компаниуд нь яг тэр зориулалтаар нь тэр ААН-ийн тэр барилга хөрөнгө оруулалтад нь зориулах зорилгоор хяналт тавиад олгох ийм асуудлыг протоколд тэмдэглүүлж байна.  Энэ дээр бас Тогтохсүрэн дарга аа, Тогтохсүрэн дарга аа, та бас энэ дээр нэг тодорхой юм хэлээд 2-улаа хамтдаа, үүнийг бас нэг зүгшрүүлчихвэл зүгээр байна, баярлалаа.

Г.Тэмүүлэн: Сангийн сайд Жавхлан сайд тодруулга өгье.

Б.Жавхлан: Пүрэвдорж гишүүний асуултад хариулъя. Энэ дээр дэмий горьдлого төрүүлээд, тэгээд шийдэл нь байхгүй зүйл дээр ингээд хэрэггүй. Бид харин ч 21 оны гүйцэтгэлээр бид өнгөрсөн оны төсвийг ярьж байгаа шүү дээ, та тийм, 21 оны төсөв үйлчлэл гарснаас хойш бид бүр 10 сарын 01 хүртэл шүү, 10 сарын нэгэн хүртэл бид нар барьцаа данс дээр 300-аад тэрбум төгрөгийг барьж байгаа. ААН-үүдэд нь бүр 3 улирлын боломж өгөөд, энэ хугацаанд гүйцэтгэлээ гаргаад, бүр 21 оны төсөвт тусгачихсан байсан мөнгөө гүйцээж авч болно шүү гээд ингээд явж байгаа. Тэрийгээ одоо бүр ЗГ дээр бид нар дахиж ярилцаад он дуустал сунгах ийм шийдвэр гаргах гээд явж байгаа. Оноос цааш бол дахиж дамжих бол боломжгүй, энэ чинь өөрөө нөгөө 21 оны төсөв дээр санхүүжих дүн гээд хуулиар тусгагдчихсан байгаа дүн байхгүй юу. Тэгэхээр нөгөө нэг үнийн нэмэгдэлд бол ашиглаж болохгүй эх үүсвэр юм байгаа юм, хуулиараа. Тийм учраас энэ 21 оны зөвхөн гүйцэтгэлээ тайлагнаж ирүүлээд, санхүүжилтээ гүйцээж явах л ийм л дундын дансанд байгаа эх үүсвэр юм байгаа юм. Тэгээд үнийн нэмэгдэлд бол зарцуулах боломжгүй. Харин би хэлээд байна шүү дээ, 10 сарын 01 хүртэл өгөөд байгаа, өгөөд гүйцэтгэлээ бичиж ирэх л асуудал байгаа байхгүй юу. Гүйцэтгэлээ тэр захиалагч яамандаа тайлагнаад, захиалагч яам нь гүйцэтгэл нь болчихсон байна, энэ мөнгийг гаргаж ирүүлнэ үү гэсэн болгонд нь бид нар гаргаж өгөөд явж байгаа. Тэнд ямар ч саад байхгүй, тийм.

Г.Тэмүүлэн: Пүрэвдорж гишүүн тодруулъя.

Б.Пүрэвдорж: Бас энэ ЗГ-ын хүчин чармайлтыг, Сангийн яамны хүчин чармайлтыг ойлгож байна, тэгэхдээ хамгийн гол нь энэ ААН-үүд чинь бас тодорхой хэмжээний гүйцэтгэл өгчихсөн байгаа. Түүн дээр нь бас тодорхой хэмжээний барааны үнийн өсөлт орсон гэж тооцоод олгох тэр асуудлыг л нэг бас бас жаахан ярилцаад урагшлуулаач. Дээрээс нь тэр барьцаа хөрөнгийг зөвхөн тэр барилгын ажилд санхүүжүүлэхээр, бас хяналт доор гаргах тэр ажлуудыг бас сайн хийж өгөөч л гэж хүсэж байна. Баярлалаа.

Г.Тэмүүлэн: Раднаасэд гишүүн асуулт асууя.

Ш.Раднаасэд: 2 асуулт байна. Би цагаа гүйцээж авна шүү. 

Г.Тэмүүлэн: Раднаасэд гишүүний цагийг нь гүйцээж өгье. Дахиад шинээр минут явлаа. 
Ш.Раднаасэд: Төсвийн хууль дагуулж орж ирж байгаа 2, 3 зүйл дээр асуулт байна. 1 дүгээрт, 29.3.6 тодотгол хийхээр бол санхүүжих дүнг тодотголоор бууруулахгүй гэж. Энэ бол өөрс өөрсдөө дэгээ тавьж байгаа шүү. Ийм байна уу, үгүй юу. Үүнийг сая ЗГ өөрөө дэмжиж байгаа юм уу. 
2 дахь нь байна шүү дээ, тэр 29 дроб 1.2.2 гэнэ үү, 29 штрих нэгийн хоёрын хоёрын 2 гээд сүүлийн 1 жилийн хугацаанд хийгдсэн магадлалаар баталгаажсан зураг төсөлтэй байж байж төсөвт сууна гэж байгаа юм. 24 оны төсөв дээр чинь нэг ч хөрөнгө оруулалт тавигдахгүй юм байна. Одоо ингээд сая хойшлогдсон. Энэ чинь дандаа 2, 3 жилийн өмнө магадлалтай юмнууд явж байгаа юм. Үүнийгээ яах юм? Зураг төсвөөс гадна заавал магадлал хийлгэсэн байх ёстой гэдэг юм явна. Тэр магадлалын төсвийг хэн гаргаж өгөх юм. Дахиад нэг ийм тээг хийчихлээ шүү. Үүнийг чинь зөв үү, буруу юу. Үүнийгээ та нар хараарай.

3 дахь юм, энэ их сонин юм явж байна шүү. Нэмэлт төсөв гэдэг нэг ийм юм гараад ирлээ, нэмэлт төсөв гэж ийм ямар юм байх юм бэ? энэ дотор чинь их сонин сонин юмнууд байна шүү дээ. Хандив зарцуулж болно, нөөц хөрөнгийн үлдэгдэл зарцуулж болно, нэмэлт орсон орлогоо зарцуулж болно. Ингээд ерөөсөө энэ төсвийн шууд захирагч нарт чинь маш их хэмжээний санхүүгийн эрх мэдэл өгч байна шүү, төсвөөс гадуур орж ирсэн орлогыг нэмэлт төсөв хэлбэрээр зарцуулна гэж. Энэ нэмэлт төсөв гэдэг шинэ нэр, шинэ нэр томьёо энэ хууль дотор орж ирээд байна, энэ чинь зөв үү? Нөгөө хэмнэлтийн хууль гээд энэ талдаа бид нар бүсээ чангалаад байдаг, нөгөө талдаа доод талд нь хамаг юмаа суллаж орхиод байна шүү дээ. Тэгээд төсвийн урамшуулал гээд үүнийгээ хасаад хаячихсан байх шиг байна. Энэ доороо тэр 47-гийн 3 дээр очихоор төсвийн хүрээнд төсвийн урамшууллыг дахиад зарцуулж болно ч юм шиг энэ бас тоо, дугаарыг нь алдчихсан ийм юм яваад байна. Энэ нэмэлт төсвийг гэдэг ийм зүйл ер нь орох юм уу, орохгүй юм уу. Хэрвээ орно гэж байгаа бол үүнийг арай ийм байдлаар хийж болохгүй байх. Бид нар чинь юмаа төсөвлөж, тухайн жилийнх нь өмнөх жилд нь төсөвлөж тооцож, яг зардал орлогоор нь тэнцүүлж л юм гаргаж байгаа. Тэгээд нэмэлт орлогоо ингээд нэмэлт төсөв гэдэг нэрээр нь ингээд гаргах юм бол энэ хүмүүс чинь нэмэлт орлого олохын төлөө ажиллаж эхэлнэ шүү. Энэ зүйлүүдийг хариулт авмаар байна.  
Г.Тэмүүлэн: Раднаасэд гишүүний асуултад хариулъя. Ажлын хэсгээс тодорхой саяын саналуудыг бол оруулж ирж байгаа. Үүнтэй холбоотойгоор саяын таны дурдсан 2 дроб 29-ийн гурвын 6 буюу тухайн жилд батлагдсан хөрөнгө оруулалтын төсөл, арга хэмжээний санхүүжих дүнг төсвийн тодотголоор бууруулахгүй гэдэг зүйл бол тавигдаж байгаа. Дээрээс нь бид нар ер нь энэ төсвийн сахилга бат, хариуцлагатай холбоотой асуудлууд байгаа. Эргээд энэ бол цэвэр хөрөнгө оруулалтай холбоотой асуудлууд, Төсвийн тухай хууль дээр цаашид бид нар энэ ААН, байгууллагуудын эрх ашгийг хөндөхгүй байх, эргээд энэ барилгын салбарынхны ачааг нь бас ирээдүйд үүсгэхгүй байх үүднээс бол уул нь хамгаалалтын зохицуулалтуудыг хийж өгч байгаа. Энэ өөрөө ямар учир агуулгатай юм бэ гэхээр нэг талдаа энэ жилийн хувьд 2 удаагийн төсвийн тодотгол орсон. 500 сая төгрөгийн магадгүй ажил гүйцэтгэх байсан барилгын компани, ААНБ түүндээ дүйцүүлээд банкнаас зээл аваад, эргээгээд түүндээ тааруулж гүйцэтгэх ажилд 500 саяынхаа ажилдаа тааруулж ажиллах хүчнээ тухайн барилгынхаа объект дээр ажиллуулж, цалин хөлс жилээр нь төлөөд, тоног төхөөрөмжөө аваад гаднаас бараа бүтээгдэхүүн, бараа материалаа импортоор аваад ингээд явж байсан чинь төсвийн тодотгол 4 сар, 6 сард орж ирэнгүүтээ 500 саяын санхүүжих ажил гүйцэтгэх гэж байсан компани маань магадгүй 50 сая, 100 сая төгрөг болоод ингээд бол нэг талдаа хохирч байгаа юм. Тэгээд ярьж байгаа зүйл бол төсвийн хариуцлагагүй байдлаас болоод, тодотголоос болоод бид нар бол банкны үнэд ингээд дарлагдаж байна. Банкныхаа гэрээг цуцалж чадахгүй байна гэдэг асуулт явж байгаа. 
Тэгэхээр ерөөсөө цаашид төр өөрөө хариуцлагатай байх үүднээс бол ямар нэг байдлаар төсвийн жилд эхэлсэн бол тухайн жилд батлагдсан тэр санхүүжих дүнг гэрээлээд явж байгаа ажил үйлчилгээ дээр бол тодотголоор бууруулахгүй байх гэдэг хариуцлагыг тавьж өгч байгаа юм. Тэгэхээр энэ бол нэг талдаа бид нар хөрөнгө оруулалтын зардлыг бууруулах гэж байгаа энэ асуудал бол ААН, байгууллагуудын эрх ашгийг хамгаалж байгаа нэг ийм зардал, асуудал байгаа.

Таны бас асуусан асуулттай холбогдуулаад сая сүүлийн шинээр эхлэх 29-ийн гурвын тав буюу шинээр эхлэх барилга байгууламж, хөрөнгө оруулалтын төсөл арга хэмжээний нийт төсөвт өртгөөс тухайн жилд ноогдох санхүүжих дүн нь төсөвт өртгийн гуравны нэгээс багагүй байхаар тооцож тусгах гэж оруулж өгч байгаа. Энэ өөрөө юуг харуулж байна вэ гэхээр бас л мөн төсвийг олон хувааж тавьдаг, энэ орон зай бол хуулийн цоорхой төсөв дээр байгаа, төсвийн тухай хууль дээр. Тэгэхээр энэ 29-ийн 3 дээр бид нар энэ илүү хариуцлагын санкцыг хийж өгөх үүднээс, ер нь аливаа хөрөнгө оруулалт, бүтээн байгуулалтыг улсын төсвөөс хийх гэж байгаа бол түүнийг 2-3 жилээс илүүгүйгээр түүнийг нь төсвийг нь хувааж тавьдаг байя. 5, 10 жилийн хугацаанд хувааж тавьдаг, магадгүй тэрбум төгрөгийн ажлыг 100 саяар нь амсуулаад тавиад, 10 жилд хувааж тавьдаг энэ ажлуудыг больё гэдэг асуудал тавьж байгаа юм. 
Тэгэхээр цаашдаа яг энэ жилийнх шиг 2,7 их наядын хөрөнгө оруулалтын ачаалал бөөгнөрөл үүсэхгүй. Дараа жил дахиад бид нар 1,5 их наядынхыг төлөх ёстой болно. Магадгүй инфляц тооцогдоод энэ өөрөө 2 их наяд болно. Тэгэхээр жил жилдээ хариуцлагатай бид нар хөрөнгө оруулалт, төлөвлөлтүүдээ хийгээд тухайн жилдээ дуусгадаг байх энэ хариуцлагын санкцыг бол нэмж өгч байгаа. Энэ бол нэг талдаа бас л энэ хувийн хэвшлийнхэн болоод энэ барилгын салбарынхныг төсвөөс тодорхой ажил үүрэг гүйцэтгэж байгаа ААН, байгууллагуудыг хамгаалж байгаа нэг ийм заалтыг бол оруулж өгсөн.

Таны асуусан асуултаар 29-ийн хоёрын 2 дээр, штрих нэгийн хоёрын 2 дээр энэ мөрдөгдөж байгаа хуулийнхаа хүрээнд бол зураг төсөл болон төсөв нь 2 жилийн хугацаанд хийгдсэн магадлалтай, баталгаажсан магадлалтай байна гэж асуудал байгаа. Тэгэхээр бид нар үүнийг бол баталгаажуулж өгч байгаа зүйл маань юу юм бэ гэхээр зураг төсөл бол хэзээ хэдэн ч оны өмнө хийгдсэн байж болно, 10 жилийн ч өмнө хийгдсэн зураг байж болно. Гол асуудал нь төсвийн асуудал байгаад байгаа юм, төсөв нь тухайн жилдээ баталгаажсан магадлалаар баталгаажсан төсөвтэй байх гэдэг асуудал тавьж өгч байгаа. Тэгэхээр одоо юу гэдэг юм, үнийн өсөлтийн асуудлууд бол нөлөөлөхгүй, инфляц, бараа бүтээгдэхүүний барилгын материалын өсөлт бас энд нөлөөлөхгүй, тухайн жилдээ бид нар баталгаажсан төсөвтэй байвал Барилгын хөгжлийн төвөөр баталгаажуулчихсан байвал барилгын яамаар үүнийгээ баталгаажуулчихсан байвал дараагийн жилд нь үнийн өсөлтийг бид нар тооцож өгөөд байх энэ жилийнх шиг ийм хүндрэл бэрхшээл бол учрахгүй. Бид нарт өмнөх учирч байсан практик юу вэ гэхээр 5, 10 жилийн өмнөх зурагтай, дээрээс нь 5, 10 жилийн өмнөх төсөвтэй зүйл орж ирээд түүгээрээ зарлангуут, төсөв нь хүрдэггүй, дахиад тодотгол хийх, дахиад үнийн өсөлтийг тооцох энэ асуудал бол гарч ирээд байгаа. Тэгэхээр үүнийг бол хамгаалж өгч байгаа заалт юм.

Үнийн өсөлтийг магадлал хийлгэхэд бол энэ бол богино хугацаанд хийлгэх боломжтой асуудал гэж үзэж байгаа. Зураг дээр бид нар ямар нэг хязгаарлалт тавьсан зүйл бол байхгүй байгаад байгаа. 

Санал хэлэх гишүүд байна. Санал хэлье. Жавхлан сайд, Тогтохсүрэн гишүүн санал хэлэх гишүүд. Раднаасэд 3 гишүүнээр тасаллаа, санал хэлэх гишүүдийг. Жавхлан сайд.

Б.Жавхлан: Сая Раднаасэд гишүүний хэлсэн саналуудтай ерөнхийдөө давхцаж байна. Ажлын хэсгээс гарсан тэр гуравны нэг гэж байгаа заалттай, төсөв хийдэг хүмүүсийн хувьд, Сангийн яамны хувьд бол энэ заалтыг бид зарчмыг нь бол дэмжиж байна. Сүүлийн жилүүдэд дотоодын бүтээгдэхүүн өсөх хэрээр төсөв маань ч нэлээн тэлж байгаа, энэ хэрээр бүр 100 тэрбум давсан томоохон төсвийн хөрөнгө оруулалттай төсөвт өртөгтэй ийм хөрөнгө оруулалтууд ихээр орж ирэх болсон. Үүнийг бид богино хугацаанд дуусгаж чадахгүй, 2, 3 жилийн дотор дуусаж чадахгүй, ингээд 5, 6 жил 10 жил үргэлжилсэн нь өөрөө төсөв дээр маш том эрсдэл үүсгэх ийм нөхцөл байдал руу бид явж байгаа. Тийм учраас ингэж хатуу тавьж өгөх нь бол зарчмын хувьд бол зөв, гэхдээ үүний ард нэг ийм эрсдэл байгаа гэсэн үг шүү. Одоо ингээд яах вэ гуравны нэгээс багагүй байхаар тооцож тусгах гээд өгүүлбэр орчхож байгаа боловч нөгөө талдаа гуравны гурав хуваагаад тэнцүү хуваагаад 150 тэрбум төгрөгийн төсөвтэй төслүүд орж ирж байна шүү дээ, 50 тэрбумаас доошгүй суулгах нь байна шүү дээ. Тухайн жилд 50 тэрбумаас доош суулгаж, хэрвээ чадахааргүй бол тэгээд л тэр төсөл нэг хэсэгтээ явахгүй л гэсэн үг. Ийм санаа үүний ард орсон байгаа шүү гэдгийг би протоколд тэмдэглэж үлдээе.

Тэгээд ийм заалт орчихсон, хойтон гэнэт пээ, пүү болоод ийм заалт болчихсон байна, энэ нэг төслийг оруулах ёстой гээд ийм юм болох вий. Тэгэхээр энэ маш хатуу заалт орж ирж байгаа шүү. Ер нь төсөв талдаа бол нэлээн том, тийм бас хязгаарлалт тавьсан, нэлээн бас дэгт оруулсан ийм чухал заалт мөн нь бол мөн. Ийм байна.

2 дугаарт, тэр Тэмүүлэн дарга аа, тэр тодотголоор бууруулахгүй гэдэг энэ арай илүүдсэн заалт байх аа, илүүдсэн заалт байх. Яг таны ярьж байгаа эрсдэл бол зөв, яг одоо гэрээ хийгээд гүйцэтгэл хийж байгаа компани, ААН-үүдээсээ талаасаа харахад бол энэ зөв. Гэхдээ эдийн засаг, гадаад нөхцөл байдал маань бол бид удирдаж чадахгүй шүү дээ, биднээс шалтгаалахгүй. Жишээ нь энэ жил бид ковидын дараа Тэмүүлэн дарга аа, бид танд л хэлээд байна л даа. Энэ жил Ковидын дараа бид ингээд дайны нөхцөл байдал гээд цоо шинэ нөхцөл байдалд ороод Батбаатар дарга аа, би та 2-т, танд л хэлээд байгаа юм шүү дээ, таны л бэлдэж өгсөн юм шиг байгаа юм, шал буруу юмыг чинь өгчхөөд. 
Одоо бид нар хойтон дахиад дайны нөхцөл байдал яаж үргэлжлэх, яаж эргээд дахиад муудахыг ч бид урьдчилан төсөөлж чадахгүй шүү дээ. Тийм учраас төр өөртөө нэг бас нэг макро тохируулга хийж чаддаг, гарцаагүй тийм зохицуулалт хийх нэг түлхүүртэй үлдэх нь зөв байх аа. Энэ бол ингээд ерөөсөө ямар ч тийм төр өөрөө зохицуулалт хийх боломжгүй болгосон ийм заалт болчхож байна шүү, энэ дээр анхаарах хэрэгтэй.

Тэр 29-ийн штрих нэг хоёрын 2 гээд тэр ерөөсөө огт тийм хугацаагаар нь заасан зохицуулалт ерөөсөө хэзээ ч байгаагүй, Төсвийн хууль дээр. Манайхаас санал оруулаад энэ 22 оны 4 сард бид нар ийм өөрчлөлт оруулаад, ядаж 2 жил гээд оруулчихсан байгаа юм, 2 жил гээд. 1 жил болчихоор сая Раднаасэд гишүүний ярж байгаа үнэн шүү. Энэ амьдрал дээр хэрэгжих боломжгүй болж байна. Одоо бид нар 11 сарын 15-нд хойтон магадлал хийх төсвөө баталж авч байгаа юм. Гэтэл одоо бид 24 оны төсвийн саналыг 4 сарын 01-нээр аваад 6 сарын 01 гэхэд систем хаагдчихдаг. Тэгэхээр энэ хооронд ерөөсөө бид нар ямар ч магадлал хийж амжихгүй байхгүй юу. Тэгэхээр энэ хугацааг нэг сүүлийн 2 жил болгож байж амьдралд бодитоор хэрэгжих ийм боломж гарч ирнэ гэж харж байна. Тэр нэмэлт төсөв гээд … /минут дуусав/

Г.Тэмүүлэн: Тогтохсүрэн гишүүн.

Д.Тогтохсүрэн: Баярлалаа. Энэ Төсвийн тухай хуульд орж байгаа нэмэлт, өөрчлөлт бол их чухал өөрчлөлт байгаа юм. Төсвийн хөрөнгө оруулалтын үр дүнг сайжруулах, хариуцлагын тогтолцоог бий болгох ийм чухал заалт гэж би үзэж байгаа юм. Манайхан чинь яадаг вэ гэхээр нэг объектыг олон жил болгодог, царцаадаг, бага багаар хөрөнгийг нь тавьдаг, ингээд үнэ нь нэмэгдээд улсын төсөвт асар их хохирол учруулдаг. Ийм учраас бол энэ төсвийн хөрөнгө оруулалтын үр ашгийг дээшлүүлэх, хяналтын тогтолцоог бий болгох, санхүүжилтийг нэмэгдүүлэх чиглэлээр хийж байгаа нэг том өөрчлөлт өө гэж бодож байгаа юм. 
Гэхдээ хэт хатуу заах нь бас амьдрал баян учраас хэрэгжүүлэхэд төвөг учирч магадгүй, тийм учраас зарим нэг заалт дээр анхаарна биз гэж бодож байна. Тухайлбал гуравны нэгээр санхүүжүүлнэ гэдэг заалт бол сайн заалт мөн. Тэгэхдээ амьдрал дээр саяын Жавхлан сайдын хэлдэг шиг гуравны нэг нь хүрэхгүй байна гээд 10 жил оруулахгүй байж мэдэх ч магадлалтай. Тэгэхээр нэг объект бол ямар ч тохиолдолд 3 жилээс илүү байж болдоггүй тогтолцоонд бид нар ормоор байгаа байхгүй юу. Тэгэхээр би бол ерөнхийд нь юу гэж хэлэх гэж байна вэ гэхээр 29-ийн гурвын тавыг 3 жилийнхээ хугацаанд л бүгд дуусгах ёстой гэдэг ийм зарчмыг л энэ хуульд 29-ийн нэгийн 3, гурвын тавд суулгаж өгөх ёстой юм. Нэг л эхэлсэн бол 3 жилдээ л дуусна. 3-аас барихгүй гэдэг ийм зарчим бариулах хэрэгтэй байгаа юм. Тийм учраас 29-ийн гурвын тавыг бол би 3 жилд хөрөнгө оруулалтын объект дууссан байна гэдэг юм уу, ийм өгүүлбэрээр оруулбал яадаг юм бэ? Заавал санхүүжилтийн гуравны нэг гэхгүйгээр эхний жилээ арвын санхүүжилт байж болно, сүүлийн 2-т өндөр байж болно, ганцхан 3 жилдээ дуусгах ёстой гэдэг ийм л зарчим баривал яасан юм бэ гэж бодож байна. 
Яг хатуу бууруулахгүй гэдэг нэг үг л 29-ийн гурвын 6 шууд тодотголоор бууруулахгүй гээд биччихээр амьдрал баян тодотгол хийгээд л зарим нэг объектыг хасахаас өөр аргагүй байдал руу ордог л доо. Тэгээд үүнийг юу гэж оруулмаар юм бэ дээ, үнэндээ энэ оруулж байгаа санаа нь бол бууруулаад л, бууруулаад л хойшлоод байдаг байхгүй юу, түүнийг л хаая гэдэг агуулгаар л оруулсан юм байгаа юм, үүнийг. Тэгэхээр энэ дээр нэг үг үсгийн хувьд нэг жаахан чиглэл баримтална гэхээр дэндүү бөөрөнхий болчих байх даа, нэг иймэрхүү хэлбэрээр явбал яасан юм. Ерөнхийд нь бол энэ Төсвийн тухай хуульд орж байгаа өөрчлөлт бол төсвийн хөрөнгө оруулалт, үр ашгаа сайжруулахад шинэчлэлт хийж байгаа том өөрчлөлт өө гэж бодож байна. Тийм учраас дэмжиж байгаа юм.  
Г.Тэмүүлэн: Раднаасэд гишүүн санал хэлнэ.

Ш.Раднаасэд: Энэ чинь хэлэлцэх эсэх тийм ээ, энэ хууль чинь. Ажлын хэсэг, Төсвийн хууль батлагдсантай холбогдуулж ийм өөрчлөлт заавал хийнэ гээд орж ирж байгаа тийм ээ, дэгээрээ болох юм болов уу. Энэ тэр магадлалын юмаа тоог нь өөрчлөх ёстой байх. Сангийн сайд нь ч бас болохгүй гэдгийг нь яриад байх шиг байна. Тэгэхгүй бол энэ 24 онд нэг ч төсөв явахгүй юм байна лээ, одоо ингээд хойшилчихсон байгаа юмнууд. Тэгээд 24 оны төсөв дээр бид нар юу ч биш, хөрөнгө оруулалт дээр юу ч тавьж чадахгүй, ингээд энэ хүрээнд чинь 4 сарын 01-нд аягүй бол Сангийн яам үүгээр чинь магадлалтай бол бид нар төсөвт авна, системд бүртгэнэ гээд ингээд суучихна. Тэгээд 24 онд наадах чинь ерөөсөө ямар ч төсвийн хөрөнгө оруулалтын юм бид нар хийж чадахгүй ийм байдал руу оччихно, үүнийг авч хаяхгүй бол болохгүй байх.

Би тэр нэмэлт төсөвтэй холбоотой юмыг та нараас ерөөсөө яасан юм бэ? Энэ дотор нэмэлт зардал гээд бас нэг юм яваад байх юм, нэмэлт зарлага гээд, илүү гарсан зарлага зардал байгаа бол тэрийгээ бид нар юу нь ийм ийм юманд зарцуулна гээд дахиад энэ 46 дээр хэмнэлтээ дахиж зарцуулах журам гээд юм хийгээд яваад байгаа юм. Энэ талдаа хэмнэе, бооё, зогсооё гэчхээд нэг талдаа болохоор хэмнэсэн бол тэрийгээ ийм юмандаа үрээч ээ гээд ингээд урамшуулах л гэнэ, нийгмийн асуудлыг шийдвэрлэнэ л гэнэ байгууллагуудын, ингээд нэг гараараа нэг юм бичээд нөгөө гараараа өөр юм бичээд ингээд яваад байх юм. Энэ нэмэлт төсвийн юм, энэ юмаа албан ёсоор дахиж засаж янзлахгүй бол энэ болохгүй байх. Тэгээд төрийн болон орон нутгийн өмчит бус хуулийн этгээдээс авсан хандив тусламж гээд энэ сумд дээр чинь маш их хэмжээний хандив очно. Одоо сая энэ Ашигт малтмалын хуулиар нээгээд өгчихлөө шүү дээ. Сум болгон дээр чинь очиж ашигт малтмал, хайгуулын болон ашиглалтын лиценз эзэмшиж байгаа ААН-ийг хүчээр шахуу авна шүү, хүчээр шахуу авна. Би нөгөө өмнөх Төсвийн байнгын хорооны хурал дээр Баянхонгорын Засаг даргын юмыг хэлж байсан шүү дээ, ашигт малтмал ашиглуулж, иргэдийн хурлынхаа шийдвэрээр гаргасан шийдвэрээр энэ төсвийн хуульд нийцүүлж гаргасан шийдвэрээр мөнгө авч, аймгийнхаа төв зам тавьсны төлөө тэр хүн ял авсан шүү гээд. Яг түүн шиг, үүнийг чинь ингээд бүх ААН-үүд бүх юунууд орон нутаг авна. Тэгээд үүнийгээ ингэж ингэж зарцуулж болно гээд ингээд заагаад явчихаар бүр үүнийг чинь бүр бүх талаар нь дэмжээд өгчхөж байгаа байхгүй юу. Эргээд л нөгөө далд хэлбэрийн дарамт шахалт, далд хэлбэрийн авлига, хээл хахууль чинь ингээд л үүний цаана явна шүү дээ. 
Тэгээд нөгөө Засаг даргын нөөц хөрөнгөтэй холбоотой үлдсэн мөнгийг нь ийм зүйлд зарцуулж болно, түүнийг нь нэмэлт төсөв болгож ойлгоод ингээд өөрчлөөд зарцуулах ёстой юманд нь зарцуулахгүй, наадхыг чинь хадгалж байгаад л өөрийн гэсэн юмандаа зарцуулаад явчих гээд байна шүү дээ. Энэ төсвийн шууд захирагч нар чинь. Тэгээд энэ нэмэлт төсвийн юмыг дахиж сайн харахгүй бол болохгүй байх. Энэ дээр би сая хариулт авсангүй. Энэ болохгүй байх шүү. 

Г.Тэмүүлэн: Баделхан, Нямбаатар, Батжаргал дарга нар үг хэлнэ. 

Х.Баделхан: Баярлалаа. Энэ яг амьдрал дээр хэрэгжихгүй заалтууд байна.  Энэ гишүүд хэлж байгаа нь бас үндэслэлтэй л дээ. Төсөвт өртгийн гуравны нэгээс багагүй гэдэг бол амьдрал дээр нэлээн хүнд тусна. Тэр ер нь хэрэгжихэд хэцүү амьдрал дээр.

Тэр 29-ийн хоёрын хоёрын сүүлийн 1 жилийн хугацаанд хийгдсэн магадлалаар гэдэг бол бүр хүнд заалт, энэ бол 1 жилийн хугацаанд магадлал бэлэн байна гэсэн төсвийг оруулна гэвэл энэ амьдрал дээр хэрэгжихгүй. 
Тэр Раднаасэд гишүүний хэлж байгаа нэмэлт орлого гэдэг бол бас, бас ярихгүй бол болохгүй асуудал. Тэр төсвийн тодотголоор ер нь санхүүжих дүнг төсвийн тодотголоор бууруулахгүй гэж тулгаж байгаа юм. Бас эднээс энэ заалтууд бол ер нь амьдрал дээр хэрэгжихгүй. Энэ санаа нь бол зөв л дөө, санаа нь бол ер нь төсвөө ер нь жаахан боловсронгуй болгоё гэсэн утгаар орж байгаа. Тэгэхээр миний санал бол яг энэ хуулийг бол гаргахын тулд буцаад тэр ЗГ-аас холбогдох яам, тамгын газруудаас санал авч байгаад нэг мөсөн гаргавал яасан юм бэ. Энэ чинь бас нэлээн том өөрчлөлт, Төсвийн хуульд оруулж байгаа том өөрчлөлт болоод байна л даа.
Тийм учраас тэгж байж л гаргах нь зөв байх л даа. Засгаасаа санал аваад, холбогдох яамнаас санал аваад, Сангийн яамнаас санал аваад, Хууль зүйн яамнаас санал аваад оруулах нь зөв байх. Тэгж байж л нэг мөсөн оруулах нь зүйтэй гэсэн саналтай байна. Энэ утгаараа бол боломжгүй, дэмжих боломжгүй байна.

Г.Тэмүүлэн: Батжаргал, Нямбаатар гишүүн байна, эхлээд. Дараа нь Батжаргал гишүүн байна.

Х.Нямбаатар: Баярлалаа. Төсвийн байнгын хорооны гишүүдэд би нэг миний хэлэх үгийг нэг анхаараад сонсоод өгөөч л гэж гуйх гэсэн юм. Ирэх жил Монгол Улсын Ерөнхий сайд Монгол Улсад зочлох жил болгож зарласан. Ирэх жил бид нар 2023 оны 1 дүгээр улиралд багтаагаад Монгол Улсын иргэний гадаад паспортыг цахим и-паспорт олгох бэлтгэл ажлууд үндсэндээ хангагдсан. Хилийн нэвтрэх, шалган нэвтрүүлэх боомтуудад и-гэйтүүд тавих бас бэлтгэл ажлууд нь үндсэндээ хангагдсан. Бид нар олон улсын иргэний нисэхийн байгууллага, ICAO ийн гишүүн орныхоо хувьд ICAO PKD гэдэг бүлгэмийн гишүүнээр дахиж элсэж хураамжаа төлөөд, дэлхийн бусад улс орнуудад манай гадаад паспорт харилцан интеграцид орж шууд цахим и-паспорт маань сканердаж уншуулж гардаг ийм техникийн болон бусад бүх бүртгэл шийдлүүд хийгдээд байгаа юм.  Тэгээд бид нар энэ хөрөнгө оруулалт, 2023 оны төсвийн тухай хууль дээр Хууль зүй, дотоод хэргийн салбарын их засвар гэсний дараа тоног төхөөрөмж гэдэг ийм өөрчлөлтийг нэмж оруулаад, өөрөөр хэлбэл их засварынхаа мөнгөнөөс 4,8 тэрбум төгрөгийг энэ программ хангамж руугаа шилжүүлж байж харилцан интеграцийн программ хангамж руу шилжүүлж байж нөгөө цахим гадаад паспорт амилах гээд байгаа. Үүнийг гишүүд ойлгоод, энэ сая Мөнхбаатар гишүүний санал нэг саналаар уначихсан юм байна, тэгээд Пүрэвдорж гишүүн бас энэ ажлыг ойлгоод гаргасан саналыг нь дахиж нэг та бүхэн хураалгаад өгөөч гэдэг ийм хүсэлтийг л би гаргах гэж үг авч орж ирж байгаа юм. Тогтохсүрэн дарга аа, дэмжиж өгнө үү.

Г.Тэмүүлэн: Батжаргал гишүүн.

Ж.Батжаргал: Тэгэхээр бид нар төсвийн шинэчлэлийн тухай асуудал, тэгээд энэ хязгаарлагдмал нөөцийг зөв хуваарилж, үр дүнтэй хэрэгжүүлэх тухай л асуудал яриад байгаа улс л даа, нэлээн олон жил ярьцгаагаад, олигтой шийдэл хийж чадахгүй байгаад байгаа юм. Тийм учраас энэ төсөв батлагдаж байгаатай холбогдуулаад Төсвийн тухай хуульд тодорхой өөрчлөлтүүд оруулж энэ асуудлаа авч явах нь зөв юм байна гэж ингэж харцгаасан. Тийм учраас тэр нэг 2, 3 заалтыг бол зарчмын хувьд дэмжье. Тэгээд заалт нь болохгүй байна гэдэг яадаг эд юм, тэр чинь. Дэмжмээр байгаад байдаг заалт нь болохгүй байна гэхээр зэрэг найруулгадаа байгаад байгаа юм уу, юундаа байгаад байгаа юм, гишүүд маань тийм юм яриад байдаг, зарчмын хувьд дэмжье заалт нь болж өгөхгүй юм гээд байх юм. Юу гэсэн утгатай үг юм бол. Үүнийг их бодмоор. 
Тэгэхээр зэрэг миний ойлгож байгаагаар бол, ер нь энэ хөрөнгө оруулалтын ажлыг хэт их жижиглэж, удах тусам энэ ард түмний хөрөнгийг зүгээр үйлчилгээ болгохгүйгээр булчхаад байгаа байхгүй юу, нэг. Нөгөө талд нь түүнийг гүйцэтгэж байгаа хувийн хэвшлийнхэнд маш том хүндрэлийг ядарч байгаа байхгүй юу. Тийм учраас бид энэ төсөвт, дээр нь гаднын зээл тусламжийг юун дээр татаж ашиглах ёстой юм гэдэг юм өөрөө их тодорхой болох тухай асуудал нэг.

2 дугаарт, төлөвлөлт өөрөө их бодитой хийгдэх тухай асуудал, тэгж байж хийгдсэн ажлууд, шуурхай хэрэгжих тухай асуудал л яригдаад байгаа л гэж би ингэж л ойлгоод байгаа юм. Тийм учраас тэр гуравны нэг гэдгийг бол би ер нь их л зөв санаа, дан дамаа энэ чинь бараг ний нуугүй үнэнийг хэлэх юм бол тодорхой мөнгөн дүн тавиад ийм дүнтэй юм бол 1 жил дотор багтаж хэрэгжих ёстой энэ тэр гэж хэлмээр байгаа юм, бараг л үнэндээ. Тэгж байж энэ ажлын үр дүн, гүйцэтгэл чанар, бүх юм сайжрах ийм бололцоо байгаад байгаа. Өнөөдрийн бид нарын ажилд их том, хүндрэл гэдэг юм уу, бас тийм төвөгтэй байдал үүсгэж байгаа юм бол энэ магадлал аа. Магадлалыг аль болох тухайн жилтэйгээ их ойрхон байж байж хоорондоо зөрүү гарахгүй, тавигдсан төсөвт өртгөөрөө ажил нь яваад дуусах бололцоо, боломж нь хангагдах ёстой. Үүнийг бол би хамгийн түрүүнд дэмжих ёстой л үйл явц л гэж бодоод байгаа шүү дээ. Аль 2013, 4 оны зураг төсөвтэй магадлалтай ажлыг оруулж ирчхээд өнөөдөр анхны төсөвт өртгийг бараг 2, 3 дахин нэмэгдүүлсэн баталгаажуулалт хийчхээд ингээд хэрэлдээд суугаад байгаа л улс байхгүй юу, бид нар чинь. Тэгэхээр үүнээс гарах ёстой, тийм учраас үүнийг би энэ талаас нь авч үзэж, гишүүд минь хэдүүлээ дэмжиж авч гарах нь зөв байх гэж ингэж бодоод байх юм. Тэгвэл бид хэдийн яриад байгаа энэ нэг төсвийн хөрөнгө оруулалтын үр өгөөж, тэгээд гүйцэтгэл, чанар буцаад энэ орон нутагтаа гэдэг юм уу, иргэд олон түмэндээ энэ хөгжлөө дэмжсэн энэ үйл явцдаа их бодитой ажил болох юм л гэж хараад байх юм. Тийм үхмэл байдалтай, дуусаагүй үйлдвэрлэлүүд үлдээгээд удаан явамгүй байна. Энэ талаасаа хармаар байна шүү.

Г.Тэмүүлэн: Санал хураалт дараа нь. Эхлээд энэ асуудлаа дуусгаадахъя.

Санал хураалт явуулъя. Заалт тус бүрээр асуулт болоод зарчмын зөрүүтэй саналыг бол гаргаж болно.

1 дүгээр зүйл. 1 дүгээр зүйлтэй холбогдуулж асуулт асуух болоод зарчмын зөрүүтэй санал гаргах гишүүд байна уу, алга байна. Тэгвэл уншиж танилцуулъя.

1 дүгээр зүйл.Төсвийн тухай хуулийн дараах зүйлд доор дурдсан агуулгатай хэсэг, заалт нэмсүгэй: 


1/4 дүгээр зүйлийн 4.1.56 дахь заалт: 

          “4.1.56.“гүйцэтгэлд суурилсан санхүүжилт” гэж хөтөлбөр, арга хэмжээний хүрэх үр дүн, төрийн үйлчилгээний чанар зэрэг гарцын гүйцэтгэлийг сайжруулах зорилгоор төсвийн байгууллагын үйл ажиллагааны зардлыг бүхэлд нь эсхүл тодорхой хэсгийг нийт дүнгээр нь төлөвлөж, хуваарилахыг.”. Санал хураалт.

Гишүүд хариуцлагатай саналаа өгөөрэй. 81,2 хувиар дэмжигдлээ.

2 дугаар зүйл. 2/29 дүгээр зүйлийн 29.3.6 дахь заалт: 

          “29.3.6.тухайн жилд батлагдсан хөрөнгө оруулалтын төсөл, арга хэмжээний санхүүжих дүнг төсвийн тодотголоор бууруулахгүй байх.” Энэ заалт дээр санал гаргах гишүүд байна уу, байхгүй байна. Санал хураалт. 
Санал хураалт 68,8 хувиар дэмжигдлээ. 
3. 3/33 дугаар зүйлийн 33.2.10 дахь заалт:

        “33.2.10.энэ хуулийн 33.2.6-д заасан төслийн код нь хөрөнгө оруулалтын төсөл, арга хэмжээ хуульд тусгагдаж батлагдахад үүсгэснээс хойш тухайн төсөл, арга хэмжээ хэрэгжиж дуусах хүртэлх хугацаанд хүчин төгөлдөр байна.” гэсэн заалт байна. Энэ заалттай холбогдуулж асуулт асуух, зарчмын зөрүүтэй санал гаргах гишүүд байна уу, алга байна.

33.2.10. энэ нөгөө хөрөнгө оруулалтын кодтой холбоотой асуудал байгаа, хяналтын, арай болоогүй байгаа, сүүлд нь. Энэ дээр асуулт, саналтай гишүүд алга байна. Санал хураалт, гишүүд анхааралтай саналаа гаргаарай.

75 хувиар дэмжигдлээ.

 4. 4/46 дугаар зүйлийн 46.6 дахь хэсэг: 

“46.6.Гүйцэтгэлд суурилсан санхүүжилтийн зарчмаар санхүүждэг төрийн үйлчилгээний байгууллагад энэ хуулийн 44.5.1 дахь заалт, 46.3 дахь хэсэг  хамаарахгүй.” гэсэн энэ заалттай холбогдуулж асуулт асууж, санал гаргах гишүүд байна уу, алга байна. Санал хураалт.

Санал хураалт 68,8 хувиар дэмжигдлээ.
5. 5/47 дугаар зүйлийн 47.1.8 дахь заалт: 


“47.1.8.гүйцэтгэлд суурилсан санхүүжилтийн зарчмаар санхүүждэг төрийн үйлчилгээний байгууллагын олсон нэмэлт орлого.”. Асуулт асуух, санал гаргах гишүүд байна уу, алга байна. Санал хураалт.

Санал хураалт. 75 хувиар дэмжигдлээ.

 2 дугаар зүйл. Төсвийн тухай хуулийн 33 дугаар зүйлийн 33.2.6 дахь заалтын “хүчин чадал,” гэсний дараа ‘‘төслийн код,’’ гэж нэмсүгэй. Санал хураалт.

81,2 хувиар дэмжигдлээ.

3 дугаар зүйл. Төсвийн тухай хуулийн дараах заалтыг доор дурдсанаар өөрчлөн найруулсугай:
1/29 дүгээр зүйлийн 29.3.5 дахь заалт:

          “29.3.5.шинээр эхлэх барилга, байгууламж, хөрөнгө оруулалтын төсөл, арга хэмжээний нийт төсөвт өртгөөс тухайн жилд ногдох санхүүжих дүн нь төсөвт өртгийн гуравны нэгээс багагүй байхаар тооцож тусгах.”

2/29 юу гэлээ штрих 1 дүгээр зүйлийн 29-ийн штрих нэгийн хоёрын 2 дахь заалт, 29-ийн штрих, нэгийн хоёрын 2 барилга байгууламжийн хувьд Барилгын тухай хуулийн 4-ийн нэгийн 30-д заасан зураг төсөл болон сүүлийн 1 жилийн хугацаанд хийгдсэн магадлалаар баталгаажсан төсөвтэй байх.

 Энэ дээр санал гаргах, асуулт асуух гишүүн байна уу. Тогтохсүрэн дарга.

Д.Тогтохсүрэн: Баярлалаа. Би энэ 29.3.5-ыг ингэчихвэл яасан юм гэж бодоод л байх юм. Барилга байгууламж, хөрөнгө оруулалтын төсөл, арга хэмжээг 3 жилд багтаан санхүүжүүлж дуусгах гээд тавьчихвал яасан юм. Нөгөө гуравны нэгээр санхүүжүүлнэ гэдэг өгүүлбэрийг солиод шинээр эхлэх гэж гэхгүй барилга байгууламж, хөрөнгө оруулалтын төсөл арга хэмжээг 3 жилд багтаан санхүүжүүлж дуусгана. Эхний жилээ заавал гуравны нэг гэхгүй 10 хувиар, 20 хувиараа эхэлчхэж болно, заавал объект 3 жилдээ л дуусах ёстой. 30 хувь чинь хүрэхгүй гээд түрүүн нэг 30 хувь чинь хүрэхгүй гээд орж ирэхгүй байвал яах вэ. Үгүй, үгүй, ерөнхий рам нь бол ийм байх ёстой байхгүй юу, 3 жилдээ л багтах ёстой. Тийм учраас би бол ийм санал гаргаж байгаа юм, тэгээд гишүүд өөрсдөө мэд, би 3 жилдээ л багтах ёстой гэдэг зарчмын саналаа л гаргаж байгаа юм. Түүнээс заавал гуравны нэг гэдэг санал бол байх шаардлагагүй байх гэж бодож байна. 
Г.Тэмүүлэн: Эхлээд ажлын хэсгийн заалтаар санал хураая. Тэгээд ажлын хэсгийн заалт унах тохиолдолд бол Тогтохсүрэн даргын заалтаар санал хураана гэсэн үг. Зарчим нь бол бид нар яах вэ төсвийнхөө хариуцлагатай байдлаар сахилга батыг сахих үүднээс л оруулж ирж байгаа заалт байгаад байгаа. Тэгээд нэг талдаа бол мөрөөдлийн жагсаалт гэдэг юм уу маш олон жилийн хугацаанд хэрэгждэг энэ төсөл хөтөлбөрүүдийг л хориглох үүднээс оруулж ирж байгаа заалт, хариуцлагатай холбоотой заалт. Бид нар төсөв хөрөнгө мөнгө, санхүүжилт маань хэр хэмжээнд байна тэр хэмжээнийхээ хэрээр хөнжлийнхөө хэрээр юу гэдэг юм санхүүжилтээ тавьдаг, тэр хэмжээгээрээ төсөвлөдөг, төсвийн сахилга бат хариуцлагыг сайжруулах үүднээс оруулж байгаа ийм заалт байгаа гэдгийг бол бас онцолж хэлэх байна. 
Ингээд эхний й санал нь ажлын хэсгийн оруулж ирсэн саналаар санал хураалт явуулна. Тэгээд 29.3.5 нь бол шинээр эхлэх барилга байгууламж, хөрөнгө оруулалтын төсөл, арга хэмжээний төсөвт өртгөөс тухайн жилд ногдох санхүүжих дүн нь төсөвт өртгийн гуравны нэгээс байхгүй байхаар тооцож тусгах гэдэг. Ингээд энэ санал дэмжигдэхгүй унасан тохиолдолд Тогтохсүрэн даргынхаар хураагдана гэсэн үг байгаа. Санал хураалт.

Тогтохсүрэн даргын саналын томьёоллоор санал хураалтыг явуулъя. 
Жавхлан сайд зарчмын зөрүүтэй санал гаргая гэж байна. 
Б.Жавхлан: Ажлын хэсгийн гаргасан энэ саналын яг зарчим, үзэл баримтлалыг нь бол дэмжиж байгаа юм.  Ер нь хөрөнгө оруулалтуудаа нэлээн сахилга баттай, тэгээд хэрэгжиж дуусах бүрэн үндэслэлтэй, бэлтгэл ажлаа сайн хангасан ийм хөрөнгө оруулалтуудаа л явуулъя гээд манай ЗГ-ын хувьд ч тэр, ер нь 22, 23 оныхоо төсвийг ийм зарчим баримталж орж ирж байгаа, ингэж өргөн барьсан. Үүнийг ерөнхийдөө улам чангаруулж орж ирж байгаа нь ч бас сайн хэрэг юм байгаа юм. Зүгээр хэдүүлээ нэг ийм зарчмын санал байна.  Тэмүүлэн дарга аа, болдог юм уу, болдоггүй юм уу, ийм санал гаргаж байна.

Энэ бол аягүй том тохируулгууд хийж байгаа байхгүй юу, том тохируулга бас аягүй том бас реформын шинжтэй шүү, энэ аягүй том тохируулга хийж байгаа ч маш том оруулга хийж байгаа юм. Жишээ нь, тэр гуравны нэг гэдэг ч тэр, бид хойтон жишээ нь ч маш том том төсөвтэй юмнууд байгаа шүү дээ. Түүнийг 24 онд зайлшгүй хийх болоод ирвэл өөр шинэ орон зай ерөөсөө байхгүй болно, аягүй бол хуучнуудаасаа нөгөө шилжиж ирж байгаанууд нь ч орон зайнууд нь байхгүй, ингээд шахцалдаад энэ хууль өөр хэрэгжихэд их төвөгтэй болж ирэх нэг ийм яг тийм шилжилтийн завсар бас хэрэгтэй юм шиг байгаа юм. Тэгэхээр үүнийг ЗГ-т үүрэг чиглэл өгөөд бид нар дахиж үүнийгээ сайн судлаад шинжлээд, одоо явж байгаа төсвийнхөө процессыг нь хараад тусдаа хууль өргөн баривал яасан юм бэ? Одоо бид нэлээн судалгаа, шинжилгээ байхдаа нэлээн давчуу л ингээд л оруулаад л ирж байна л даа. 
Зүгээр ийм санал байна, үүнийг нэг та бүхэн минь болгоогооч л гэж. Нөгөө 2-ыг нь бол би яг тэр нөгөө заалтыг уншихад нь санал хэлье.

Г.Тэмүүлэн: Ганбаатар гишүүн, Булгантуяа гишүүн.

С.Ганбаатар: Энэ төсвийн ажлын хэсэг дээр их яригдсан юм. Тэгээд төсөв болохгүй байна, төсөв сахилга батгүй байна, төсөв хариуцлагагүй байна, төсөв үзэмж байна гэж олон жил ярьж байсан. Үүнийг нэг шийдчихье гээд л зориглоод орж ирсэн, ийм юм байгаа юм. Тэгээд нөгөө 3 жил гэдэг тэр 3 жил дотор багтаа гэдэг дээр бол би бас та нар бодооч, эхний 1 жил бүгдээрээ бид нар амсуулдаг шүү дээ нэг 1 хувь, 5 хувь, 3 хувь гээд, нүдний булай амсуулчхаад тэгээд 2 дахь жилдээ нэг 5 хувь, 3 дахь жилдээ 90 хувь гэдэг дээр хэлээ унаж унжуулна, тэгэхээр дараа нь үүнийгээ дуудлага худалдаагаар өгөх юм уу, эсвэл ерөөсөө нойллох юм бол эхний 10 хувь чинь бас тэгээд үргүй зардал болно, ард түмний хохь болно, энэ зүйлийг бол тэр 30 гэдэг дээр нь уг нь тогтчихсон бол, нэгэнт санал хураачихсан учраас сахилга хариуцлагатай болно, бас нэг бид төсөв төлөвлөгөө бодитой болно л гэж бодоод байгаа юм. Тэгээд хэрвээ энэ дээрээ бүр тулах юм бол бараг тэр хууль санаачлаад Сангийн яамнаас ганцхан л юм энэ дээр эсэргүүцэж байгаа шүү дээ, 100 юм уу, 150 тэрбум юм уу, олон их өндөр дүнтэй бүтээн байгуулалтуудыг бол тэртээ тэргүй улс орны стратегийн хувьд хийх ёстой. Тэр юман дээр бол 30 гэдэг дээр бид бас хүндэрчхээд байна гэсэн санаагаа яриад байгаа. Түүнээс биш зарчмын хувьд дэмжээд байгаа бол энэ заалтаа оруулаад 30 хувь гэдгээ дэмжээд явчхаж болдоггүй юм уу гэдэг ийм байр суурийг л би хэлмээр байна. 
Г.Тэмүүлэн: Булгантуяа гишүүн. Тэгээд санал хураалт явуулъя.

Х.Булгантуяа: Би бас Ганбаатар гишүүнтэй санал нэг байгаа юм. Эхний жилд нэг амсуулаад тавьчихъя гээд нэг 50000000 гэдэг юм уу тавиад л нэг 5 тэрбумын хөрөнгө оруулалтыг, тэгээд дараагийн засаг төр нь бараг шийддэг юм байгаа биз дээ гээд ингээд хойшлуулаад байх бас юм байх юм биш биз дээ. Хэрвээ 3 жилд хувааж тавина гэх юм бол эхний жилийнх нь ядаж 20 хувь байна ч гэдэг юм уу. Нийт төсөвт өртгийнх нь гэдэг ч байдаг юм уу. Ийм байдлаар оруулж өгвөл яасан юм бэ. Үгүй ээ, харин тэгээд тэгснээ хэрэгждэггүй байхгүй юу, гол нь тэр чинь тийм, тэгэхдээ тэр нь тэгээд яах вэ нэг ийм л нөхцөл байдлууд бас үүсдэг юм л даа. Жишээлбэл, төсвийн жилийн дундуур төсвийн тодотголын үеэр ч байдаг юм уу. Шинэ засаг бүрэлдэхээр энэ тэр баахан шинээр хөрөнгө оруулалтууд тавих юм бол гуравны нэгийг нь тавиад тэр жилдээ бол хэрэгжиж чадахгүй. 9 сард, 10 сард энэ тэр, 6 сард энэ тэр жишээлбэл тавих юм бол хэрэгжиж чадахгүй гуравны нэг нь. Тэгэхээр эхний жилд нь арай бага байж болох юм, тэгэхдээ миний ойлгосноор ирэх жилээс ялангуяа Эдийн засаг, хөгжлийн яам, Сангийн яамтайгаа хамтраад төсвийнхөө хөрөнгө оруулалтын бэлтгэл ажлыг маш сайн хангадаг болж байгаа, болно гэсэн. Тэгэхээр тэгэх хэрэгцээ шаардлага нь бараг гайгүй юм биш үү. Тэгэхээр бараг ингэж орууллаа гэхэд 3 жилдээ жигдхэн хувааж тавьдаггүй юм гэхэд ядаж эхний жилд нэг 20 хувийг нь тавиад үлдсэн дээр нь тэгээд 2 хуваадаг ч байдаг юм уу. Тийм зарчим тавихгүй бол бас л нэг амсуулах гэдэг зарчмаар явчих вий дээ. Тэгээд л 3 дахь жил дээр нь 95 хувийг нь тавьдаг, 80 хувийг нь тавих юм бол саяын яг л ажил дүндээ дүн л болно. 
Г.Тэмүүлэн: Сандаг-Очир гишүүн санал хэлье гэж байна.

Ц.Сандаг-Очир: Харин тийм, амьдрал дээр бас яг хэрэгжихэд бас хэцүү л болчхоод байна л даа. Тэгэхээр би, надад бол ийм санаа байна. Хөрөнгө оруулалтын ажлын төсөвт өртгөөс хамаарч ялгавартай байдлаар тэд хүртэл хэмжээний хөрөнгө оруулалт төсөвт өртөгтэй хөрөнгө оруулалтын ажлыг бол 3 жил дотор нь багтааж дуусгах ёстой, тэдээс дээш хэмжээний гэдгийг нь гэдэг юм уу, тийм ялгавартай байдлаар тогтоовол харин болох юм биш шүү л гэсэн, тэгэхгүй бол яг үнэнийг хэлэхэд тэгээд л амсуулаад, амсуулаад л тавьчихдаг. 90 хувийг нь, 80 хувийг нь дараа 2 жил багтаана гэхэд бол яг л бас л хэцүү л дээ.

Яах вэ тэгээд л төсвийн сахилга бат ярихаар тэгээд л ийм асуудлууд яриад байгаа юм л даа. Тэгээд анхнаасаа нөгөө зарчмаа барихгүй болохоор л ямар ч гэсэн амсуулчихсан байхад, оруулчихсан байхад учиртай гээд л манай гишүүд чинь өөрсдөө ингэж байгаа шүү дээ. Ингэж явсаар байгаад өөрсдөө энэ дүрэм журмаа тогтоолоо хэрэгжүүлэхгүй байсаар байгаад л ингээд л 5 жил, 10 жил барьж байгаа хөрөнгө оруулалтын ажлууд бий, бий. Орон нутагт бол байгаа шүү дээ, гацчихаад байж байгаа, ер нь бол тийм, тэгсээр байгаад л өнөөдрийг хүрч байгаа. Тэгээд сахилга бат ярья гэвэл тэгээд л дорвитойхон өөрчлөлт хийгээд л ярихаас өөр аргагүй л болж байна. Баярлалаа.

Г.Тэмүүлэн: Тогтохсүрэн даргын гаргасан зарчим зөрүүтэй саналаар санал хураалтыг явуулъя. Энэ 29.3.5 дээр өөрчлөлт орох нь бол шинээр эхлэх барилга байгууламж, хөрөнгө оруулалтын төсөл, арга хэмжээг 3 жилд багтаан санхүүжүүлж дуусгах гэдэг томьёолол орж ирсэн. Санал хураалтыг явуулъя. 2-уулаа унавал ямар ч зохицуулалтгүй болно гэсэн үг, буцаагаад хуучнаараа гэсэн үг болно. Тэгэхээр магадгүй ёстой нөгөө Жавхаа сайдын хэлснээр ЗГ-аас уу, эсвэл Төсвийн байнгын хорооноос дахиад санаачилж оруулж ирэх асуудал болно гэсэн үг, тусдаа.

Санал хураалт. 81,2 хувиар дэмжигдлээ.

Сая санал хураасан 29.3.5 дээр.

 291 дүгээр зүйлийн 291.2.2 дахь заалт дээр санал хэлэх, зарчмын зарүүтэй санал гаргах гишүүд байна уу, алга байна.

Санал хураалт. Жавхлан сайд, Баделхан сайд.

Б.Жавхлан: Батжаргал гишүүн ээ, энэ ийм байгаа юм шүү. Өмнө нь бол ерөөсөө энэ 2 жил ч гэж байгаагүй, ерөөсөө 2 жил ч гэж байгаагүй, яг таны хэлж байгаа үнэн байхгүй юу, бараг 5, 6 жилийн өмнөх тэр юм руу орж, энэ нь нээлтэй байгаад байсан юм. Тэгээд манайхаас санал оруулаад үүнийг нэг 2 жил болгосон байхгүй юу, 2 жил болгосон юм. Тэгэхээр ингээд 1 жил болгочихоор яг амьдрал дээр хар даа, одоо ингээд бид сая нөгөө зураг төсвийнхөө мөнгийг жоохон нэмж тавилаа шүү дээ. 11 сарын 15-наас нэг юм дээр хэрэглэж эхэлж болно. 1 жилийн гэчихээр хар аа, одоо энэ шинэ мөнгөөрөө бид нарт хангалттай тийм зураг, төсөв магадлалаа хийж амжихгүй байхгүй юу. 4 сарын 01 хүртэл. 4 сарын 1-нээр төсвийн ерөнхийлөн захирагч нараас 24 оны шинэ хөрөнгө оруулалтуудын саналуудаа аваад эхэлнэ, аваад эхэлнэ, 6 сарын 1-нээс систем хаагдана. Тэгэхээр ерөөсөө амжихгүй болчхоод байгаа юм. Яг амьдрал дээр гараад ирэхээрээ бид нар нөгөө аягүй мөнгөө ч ашиглаж чадахгүй, 24 онд нөгөө цоо шинэ хийсэн яах вэ, түрүүн та жишээгээ бол нөгөө үргэлжилж байгаа нь одоо тэр нөгөө өмнө нь хуучин анх ТЭЗҮ-г нь хийгээд, үнийг нь магадлангаар шинэчилсэн гэдэг жишээ татлаа.

24 онд энэ жилийн шинээр хийх төсвүүд бас орж ирнэ шүү дээ. Тэгээд түүн дээрээ амжихгүй энэ тэр болж байгаа байхгүй юу, магадлангаа ч хийхгүй, ингээд шахцалдаад. Тэгэхээр яг бид нарын манайхны оруулсан санал бол 2 гэдэг нэлээн бас судлаад, хийх өөрчлөлтүүдтэйгээ уялдуулж байгаад ингээд ямар ч хугацаа баримжаагүй байсныг нь 2 жил болгоод оруулчихсан, одоо 2 жилээрээ байгаа байхгүй юу. Түүнийг нь 2 жилээр нь үлдээх нь илүү хүртээмжтэй, ач холбогдолтой, хэрэгжих магадлалтай, ийм болох юм л гэж байгаа санал юм байгаа юм. Тэгэхээр ажлын хэсгийн зарчимтай бол санал нийлж байна, хугацааны хувьд бол хэдүүлээ 2 нь илүү, амьдралд ойр юм уу л гэж байгаа юм, тэгэхээр 2-оор нь үлдээж өгөөч л гэж санал шүү. 
Г.Тэмүүлэн: Баделхан гишүүн

Х.Баделхан: Төсөвт бол ахиц гарч байгаа л даа. Нэг үед бол ер нь огт магадлалын хийгдээгүй ажлыг бол төсөлд оруулдаг байсан шүү дээ. Харин сүүлийн жилүүдэд бол ингээд магадлан хийгдсэн барилга, байгууламжийг бол төсөлд оруулж байгаа, энэ бол дэвшил. Энэ дэгжил гэдэг бол яг амьдрал дээр бас хэцүү, сая Жавхлан сайд хэллээ. Тийм учраас 2 жил дээрээ гэсэн зарчмын зөрүүтэй санал оруулж байгаа, 2 жил. 

Г.Тэмүүлэн: Баделхан гишүүнд баярлалаа.

Тэгэхээр яг бас шинэ 22 оны 4 сард үүнийг Сангийн яамнаас энэ өөрчлөлтийг оруулж ирсэн. Тэгээд энэ дээр бол яах вэ Барилга, байгууламжийн хувьд сүүлийн 2 жилийн хугацаанд хийсэн магадлалаар баталгаажсан зураг төсөв, төсөвтэй байх гэж оруулж өгсөн байгаа юм. Тэгэхээр бид нарын хувьд ялгаж өгч байгаа зүйл маань бол юу вэ гэхээр зураг төсөл дээр бол бид нар хугацаа тавиад 2 жилийн хугацаанд хязгаарлалт тавиад байх шаардлагагүй гэж харж байгаа юм. 5 жилийн өмнө, 10 жилийн өмнө, эсвэл нэг зураг маягаар хийгдсэн зургууд бол бүгд байгаа байхгүй юу. Тэгэхээр энэ зураг дээр бол ямар нэгэн цаг хугацааны хязгаарлалт хийх шаардлагагүй, ганцхан сүүлийн 1 жилийн хугацаанд хийгдсэн магадлалаар баталгаажсан төсөвтэй байх гэдэг асуудал тавьж байгаа юм. Төсөв бол тухайн тэр төсөл хэрэгжиж эхлэх гэдэг юм уу, төсөв өргөн баригдах, тухайн жилдээ батлагдсан төсөвтэй байх гэдэг асуудал тавьж байгаа. Тэгэхээр төсөв батлуулах асуудал бол цаг хугацаа ордог асуудал биш, магадгүй нэг барилга байгууламж гэдэг юм уу тухайн тэр зураг нь хийгдчихсэн объект дээр төсвийг нь батлуулахад бараг магадгүй нэг өдөртөө батлуулах боломж бололцоотой гэдэг асуудлыг мэргэжлийн байгууллагууд нь хэлж байгаа. 
Тэгэхээр бид нарын хувьд бол зорьж байгаа зүйл маань ядаж дахиад Сангийн яамнаас оруулсан 2 жилийг нь ч гэсэн дахиад 1 жилээр урагшлуулаад төсөв дээрээ бол хязгаарлалт тавьчихъя цаг хугацааны, зурган дээрээ бол ямар нэгэн хязгаарлалт тавихгүйгээр явъя. Зураг бол олон жилийн өмнө хийгдсэн тэр зургийнх нь төсвийг нь бид нар дахиад жил жилдээ өөрчлөөд байх боломж бололцоо бүрдэнэ л гэдэг зохицуулалтыг бол хийж өгч байгаа. Тэгэхээр өшөө илүү чамбайруулж, өшөө илүү зурган дээрээ бол орон зайг гаргаж өгч байгаа гэдэг ийм зохицуулалт байгаа шүү.

Санал хураалт явъя. Эхлээд ажлын хэсгийн саналаар санал хураалт явна, тэгээд унасан тохиолдолд дараа нь Раднаасэд гишүүн, Мөнхбаатар гишүүдийн, Баделхан гишүүдийн гаргаж байгаа саналаар явна гэсэн үг.

291.2.2.барилга байгууламжийн хувьд Барилгын тухай хуулийн 4.1.30-д заасан зураг төсөл болон сүүлийн нэг жилийн хугацаанд хийгдсэн магадлалаар баталгаажсан төсөвтэй байх;” Санал хураалт, манайхан анхааралтай саналаа өгөөрэй.

Санал дэмжигдсэнгүй.

Одоо тэгвэл Мөнхбаатар, Раднаасэд, Баделхан гишүүдийн гаргасан саналаар санал хураалтыг явуулна. Энэ дээр сүүлийн 1 жилийн хугацаанд хийгдсэн гэснийг бол 2 жилийн хугацаанд гэж өөрчлөхөөр оруулж ирж байгаа юм байна. Зураг төсөл болгон сүүлийн 2 жилийн хугацаанд хийгдсэн магадлалаар баталгаажсан төсөвтэй байх. Санал хураалтыг явуулъя. 
Санал гаргагч Мөнхбаатар, Раднаасэд, Баделхан. Санал хураалт.

75 хувиар дэмжигдлээ.

4 дүгээр зүйл. Энэ хуулийг 2023 оны 01 дүгээр сарын 01-ний өдрөөс эхлэн дагаж мөрдөнө. Санал гаргасан ажлын хэсэг, санал хураалт.

81,2 хувиар дэмжигдлээ.

Тогтохсүрэн дарга горимын санал байна уу. Тогтохсүрэн даргын микрофоныг өгье.

Д.Тогтохсүрэн: Төсвийн тухай хуульд орж байгаа нэмэлт, өөрчлөлтийг төсвийн хуулийг дагуулж Байнгын хороо боловсруулж оруулж байгаа. Тийм учраас дэгийн хуулийн дагуу саяын гаргасан саналууд бол бүгд тусчихна, тийм учраас тусгаад шууд Их Хуралд орчхож байгаа юм. Тийм учраас анхны хэлэлцүүлгээр нь батлах горимын саналыг гаргаж байгаа юм.

Г.Тэмүүлэн: Горимын саналаар санал хураалт явуулъя. Хуулийн төслийн анхны хэлэлцүүлгийг эцэслэн батлах үе шаттай нэгтгэн явуулах горимын саналыг гаргаж байна. Санал хураалт.
75 хувиар дэмжигдлээ.

2. Хууль тогтоомжийн тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг хэлэлцэж эхэлье.

Хуулийн төсөлтэй холбогдуулан асуулт асууж, үг хэлэх гишүүд байна уу, алга байна. Ингээд 2 зүйлтэй байгаа.

 Хууль тогтоомжийн тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлтэй холбогдуулан асуулт асууж, зарчмын зөрүүтэй санал гаргах гишүүд байна уу, алга байна. Санал хураалт.

Санал хураалт 62,5 хувиар дэмжигдлээ.

Хуулийн төслийн 2 дугаар зүйлтэй холбогдуулан асуулт асууж, зарчмын зөрүүтэй санал гаргах гишүүд байна уу, алга байна. Санал хураалт.

Санал хураалт 68,8 хувиар дэмжигдлээ.

Тогтохсүрэн дарга горимын санал гаргах уу, тэгье.

Д.Тогтохсүрэн: Хууль тогтоомжийн тухай хуульд нэмэлт, өөрчлөлт оруулах тухай хуулийн төслийг төсвийн хуулийн дагуу Байнгын хороо санаачилж хэлэлцүүлж байгаа. Энэ хууль дээр зарчмын зөрүүтэй санал гараагүй учраас анхны хэлэлцүүлгээр нь батлах горимын саналыг гаргаж байна. 
Г.Тэмүүлэн: Горимын саналаар санал хураалтыг явуулъя. Санал хураалт.

Горимын сана 68,8 хувиар дэмжигдлээ.

3. Монгол УИХ-ын Хяналт шалгалтын тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг хэлэлцэж эхэлье.

Хуулийн төсөлтэй холбогдуулан асуулт асуух гишүүн байна уу, алга байна.

Монгол УИХ-ын хяналт шалгалтын тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлтэй холбогдуулан асуулт асууж, зарчмын зөрүүтэй санал гаргах гишүүд байна уу, алга байна.

Санал гарсангүй. 
Хуулийн төслийн 2 дугаар зүйлтэй холбогдуулан асуулт асуух, зарчмын зөрүүтэй санал гаргах гишүүд байна уу, алга байна.

3 дугаар зүйлтэй холбогдуулан асуулт асуух зарчмын зөрүүтэй санал гаргах гишүүд байна уу, алга байна. 
 Тэгэхээр зарчмын зөрүүтэй санал гараагүй учраас санал хураалтыг явуулъя. 
УИХ-ын Хяналт шалгалтын тухай хуульд нэмэлт, өөрчлөлт оруулах тухай хуулийн төсөл. Санал хураалт.

75 хувиар дэмжигдлээ.

Тогтохсүрэн дарга зарчмын зөрүүтэй санал гаргах байна.

Д.Тогтохсүрэн: Хуулийн төсөлтэй холбогдуулж би горимын санал гаргая. Төсвийн байнгын хороо төсвийн хуулийн дагуу хяналт шалгалтын тухай хуульд өөрчлөлт оруулж байгаа. Хуулийн төслийн талаар Байнгын хорооны гишүүд зарчмын зөрүүтэй санал гаргаагүй 100 хувь дэмжсэн тул анхны хэлэлцүүлгээр нь батлах горимын саналыг гаргаж байна. Дэмжиж өгөхийг хүсье, баярлалаа.

Г.Тэмүүлэн: Горимын саналаар санал хураалтыг явуулъя. Санал хураалт 
68,8 хувиар дэмжигдлээ.
4. ТХШТХ-д нэмэлт, өөрчлөлт оруулах тухай хуулийн төслийг дагаж мөрдөх журмын тухай хуулийн төслийн анхны хэлэлцүүлгийг хэлэлцэж эхэлье. 
Хуулийн төсөлтэй холбогдуулж асуулт асууж, үг хэлэх гишүүд байна уу, алга байна.

Ингээд ТХШТХ-д нэмэлт, өөрчлөлт оруулах тухай хуулийг дагаж мөрдөх журмын тухай хуулийн төслийн 1 дүгээр зүйлтэй холбогдуулж асуулт сууж, зарчмын зөрүүтэй санал гаргах гишүүд байна уу, алга байна.

2 дугаар зүйлтэй холбогдуулж асуулт асууж, зарчмын зөрүүтэй санал гаргах гишүүд байна уу, байхгүй байна.

3 дугаар зүйлтэй холбогдуулж асуулт асууж, зарчмын зөрүүтэй санал гаргах гишүүд байна уу, алга байна.

4 дүгээр зүйлтэй холбогдуулж асуулт асууж, зарчмын зөрүүтэй санал гаргах гишүүд байна уу, алга байна. Санал хураалтыг явуулъя. 
ТХШТХ-д нэмэлт, өөрчлөлт оруулах тухай хуулийг дагаж мөрдөх журмын тухай хуулийн төсөлтэй холбогдуулж. Санал хураалт.

68,8 хувиар дэмжигдлээ. 
Тогтохсүрэн дарга горимын санал гаргах уу, ТХШТХ.

Д.Тогтохсүрэн: Төрийн хяналт шалгалтын тухай хуульд нэмэлт, өөрчлөлт оруулах тухай хуулийн төсөл төсвийн хуулийн 2 дугаар хэлэлцүүлэг хийгдсэнтэй холбогдуулан ажлын хэсгээс боловсруулсан хуулийн төслийг хэлэлцлээ. Байнгын хорооны хурлаар хэлэлцэх явцад зарчмын зөрүүтэй санал гараагүй тул анхны хэлэлцүүлгээр нь батлах горимын саналыг гаргаж байна. Гишүүдийг дэмжиж өгөхийг хүсье, баярлалаа.

Г.Тэмүүлэн: Горимын саналаар санал хураалтыг явуулъя. Санал хураалт.

Раднаасэд гишүүн, Өнөрболор гишүүн, Тогтохсүрэн даргын төхөөрөмж ажилласангүй гэж байна. Өнөрболор гишүүн зарчмын зөрүүтэй санал гаргах уу. Горимын санал, хүчингүй болгох. Өнөрболор гишүүний микрофоныг өгье.

Д.Өнөрболор: Дарга аа, саяын саналыг хүчингүй болгож шинээр санал хурааж өгнө үү. Миний төхөөрөмж ажилласангүй.

Г.Тэмүүлэн: Өнөрболор гишүүний саналаар саяын санал хураалтыг хүчингүй болгох санал хураалтыг явуулъя. Гишүүд анхааралтай хандаарай, санал хураалт.

68,8 хувиар дэмжигдлээ. 
Одоо горимын саналаар дахин санал хураалтыг явуулъя. Гишүүд, санал хураалт, анхааралтай саналаа өгөөрэй.

68,8 хувиар дэмжигдлээ.

 Ингээд Төсвийн тухай хуульд нэмэлт, өөрчлөлт оруулах тухай, Хууль тогтоомжийн тухай хуульд нэмэлт, өөрчлөлт оруулах тухай, Монгол УИХ-ын хяналт шалгалтын тухай хуульд нэмэлт, өөрчлөлт оруулах тухай, Төрийн хяналт шалгалтын тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төслүүдийн анхны хэлэлцүүлэг хийсэн талаарх Байнгын хорооноос гаргах санал, дүгнэлтийг УИХ-ын гишүүн Өнөрболор гишүүн танилцуулах уу, тэгье. Өнөрболор гишүүн танилцуулъя.

Ингээд энд нэг, Тамгын газраас энэ дээр тайлбар өгөх үү. Сая Нямбаатар сайд, Мөнхбаатар гишүүд ХЗБХ гаргасан санал байсан. Байгууллага дотроо зохицуулалт хийх, Хууль зүйн яамны урсгал зардал, тоног төхөөрөмж, улсын хэмжээнд гэх саналыг хууль зүйн талаас нь оруулж болох эсэх, дэгийн хууль зөрчих эсэх талаас нь та тайлбар өгөх үү. Хууль зүйн хэлтсийн дарга Агар-Эрдэнэ дарга. Микрофон өгье. 
Г.Агар-Эрдэнэ: Саяын асуудал дээр дэгийн хуулийн холбогдох зохицуулалтыг бас уншиж танилцуулъя.
Төсвийн төслийн 3 дахь хэлэлцүүлгийг хийхтэй холбоотойгоор Монгол УИХ-ын чуулганы хуралдааны дэгийн тухай хуулийн 71.1-д дараах асуудлыг зохицуулсан. Төсвийн төслийн 3 дахь хэлэлцүүлгээр Төсвийн байнгын хороо нэгдсэн хуралдааны 2 дахь хэлэлцүүлгээр олонхын дэмжлэг авсан саналыг төсвийн төсөлд нэмж тусгана. Шаардлагатай бол гишүүнээс гаргасан саналын дагуу хөрөнгө оруулалтын төсөл, арга хэмжээний төсөвт өртөг, санхүүжих дүнг өөрчлөхгүй, мөн агуулга, зарчмыг алдагдуулахгүйгээр арга хэмжээний нэр, хүчин чадал, байршилтай холбоотой залруулгыг хийж болно гэсэн байгаа. Тэгэхээр яг энэ хүрээндээ залруулга гээд явж болно гэсэн үг.

Г.Тэмүүлэн: Пүрэвдорж гишүүн. Горимын санал гаргахаар байна.

Б.Пүрэвдорж:  Дэгийн тухай хуулийг уншиж танилцуулсан референтэд баярлалаа. Тэгэхээр 3 дугаар хэлэлцүүлгийг Байнгын хорооны дарга аа, 3 дугаар хэлэлцүүлгийг эхэлж сэргээе. Тэгж байж зарчмын болно.

Г.Тэмүүлэн: Пүрэвдорж гишүүний саналаар санал хураалт явуулъя. санал хураалт, анхааралтай байгаарай.

68,8 хувиар дэмжигдлээ.

3 дугаар хэлэлцүүлэг гэсэнтэй холбогдуулж Пүрэвдорж гишүүн зарчмын зөрүүтэй санал гаргах уу.

Б.Пүрэвдорж: Монгол Улсын 2023 оны төсвийн тухай хуулийн төсөл дээр хөрөнгө оруулалтын VII.5.2.1-д Хууль зүй, дотоод хэргийн салбарын их засвар /улсын хэмжээнд/ гэсний дараа “тоног төхөөрөмж” гэж нэмэх. Санал гаргасан УИХ-ын гишүүн Пүрэвдорж. Санал хураалгаж өгнө үү.

Г.Тэмүүлэн: Пүрэвдорж гишүүн зарчмын зөрүүтэй санал гаргаж байна. Түрүүн Сангийн яам арай тайлбар өгсөн, түүн дээр залруулга тайлбар хийх үү, саналаа хэлэх үү, хэн хэлэх үү, 2 номер уу, Чимидсүрэн дарга.

Ч.Чимидсүрэн: Улсын төсвийн хөрөнгө оруулалт нь барилга байгууламж, их засвар, тоног төхөөрөмж, зураг төсөв гэсэн ийм 4 л ангилалтай, тэгэхээр энэ улсын хөрөнгө оруулалтын ангиллыг хооронд нь хольж бол болохгүй гэж үзэж байна. Тэгээд та хэд их засвараа болиод тоног төхөөрөмж рүүгээ, их засвараа бүрэн болиод тоног төхөөрөмж рүүгээ шилжүүлж бол болно.

Г.Тэмүүлэн: Тэгэхээр тэр томьёоллоор сая Пүрэвдорж гишүүний гаргасан томьёолол зөв биз. Сая бол.

Тэгвэл томьёоллоо дахиад засаад унш даа, Пүрэвдорж гишүүн. 

Б.Пүрэвдорж: Сангийн яам тайлбар хэлсэн учраас би өөрчилж байна, засвар гэснийг хууль зүй, дотоод хэргийн салбарын тоног төхөөрөмж гэж өөрчлөх.

Г.Тэмүүлэн: Хэгвэл хууль зүйн юм бол үүнийгээ зөвшөөрч байна гэж ойлголоо шүү. Тийм ээ. Сайнзориг дарга энд байна, өөрөө зөвшөөрлөө. Нямбаатар сайд түрүүн орж ирж, саналаа хэлсэн.

Ингээд энэ санал, зарчмын зөрүүтэй саналаар санал хураалт явуулъя. 
Санал хураалт. 66,7 хувиар дэмжигдлээ.

Ингээд 3 дугаар хэлэлцүүлгийг хийж дууслаа.
Сүүлд нэг хэлэх протоколд тусгах нэг зүйл байгаад байгаа юм. Үүнийг бас манай Байнгын хорооныхон анхаараад аваарай.

Гол мөрний урсац бүрэлдэх эх, усны сан бүхий газрын хамгаалалтын бүс ойн сан бүхий газарт ашигт малтмал хайх, ашиглахыг хориглох тухай хуулийг дагаж мөрдөх журмын тухай хуульд өөрчлөлт оруулах тухай гэж дагалдаж орж хууль байгаа. Энэ хууль дээр төслийн 1 дүгээр зүйл дээр нь хуулийн нэр дээр хуульд өөрчлөлт оруулах тухай гэж илүү бичигдсэн байгааг редакцаас засаарай гэдэг бол саналыг хэлэх байна.  Чиглэл болгож байна, үүнийг анхаараарай.

Ингээд Төсвийн тухай хуульд нэмэлт, өөрчлөлт оруулах тухай, Хууль тогтоомжийн тухай хуульд нэмэлт, өөрчлөлт оруулах тухай болон Монгол УИХ-ын хяналт шалгалтын тухай хуульд нэмэлт, өөрчлөлт оруулах тухай, Төрийн хяналт, шалгалтын тухай хуульд нэмэлт, өөрчлөлт оруулах тухай хуулийг дагаж мөрдөх, мөрдөх журмуудын тухай хуулийн төслүүдийн анхны хэлэлцүүлгийг хийж дууслаа. 
Ингээд танилцуулгыг Өнөрболор гишүүн хийнэ. Ингээд хуулийн төслүүдийн анхны хэлэлцүүлгийг хийж дууслаа.

Байнгын хорооны хуралдаан хаасныг мэдэгдье.

Байнгын хорооны хуралдаанд идэвхтэй оролцсон гишүүддээ баярлалаа.
Дууны бичлэгээс буулгасан:

ХУРАЛДААНЫ ТЭМДЭГЛЭЛ
ХӨТЛӨХ АЛБАНЫ ШИНЖЭЭЧ                                    П.ОЮУНГЭРЭЛ

